


	Frèam Cànain – Tràth Ìre – Appendix
Gnìomhan agus goireasan airson gach structair cànain
	
	

	Buil: ’S urrainn dhomh fàilte a chur air cuideigin / beannachd fhàgail aig cuideigin. 
	
	

	1.   
Madainn mhath
Feasgar math
Oidhche mhath
Beannachd leibh
Tha mi a’ tuigsinn nan abairtean seo agus is urrainn dhomh an cleachdadh ann an còmhradh.
	Òrain agus rannan:  

· Madainn mhath, nach dùisg thu

· Madainn mhath, madainn mhath, ciamar a tha thu? Tha gu math

· Madainn mhath (14-1 Aon, Dhà, Trì)

· Beannachd leibh (14-7 Aon, Dhà, Trì)

Sgeulachdan:
· ‘Cuir orm mo phlaide’ le Dean Hacohen & Sherry Scharschmidt (Acair)

· ‘Oidhche mhath tractar’ le Michelle Robinson (Acair)

Còmhradh sa chlas:  Fàilte làitheil agus fàgail beannachd.

Madainn mhath.  Feasgar math.  Fàilte oirbh uile.   Beannachd leat / leibh.  Tìoraidh.  
	

	2. 
Ciamar a tha thu?
Ciamar a tha sibh?
Tha mi a’ tuigsinn nan abairtean seo agus is urrainn dhomh an cleachdadh ann an còmhradh.
	Òrain agus rannan:  

· Ciamar a tha thu?  Tha gu math.

· Madainn mhath (14-1 Aon, Dhà, Trì)

· Madainn mhath, madainn mhath, ciamar a tha thu? Tha gu math 

· Uilleam Òrdag (2-13 Aon, Dhà, Trì)

· Gnog air an doras (2-5 Aon, Dhà, Trì)

· https://soundcloud.com/go-gaelic  Songs 02 Feelings

Sgeulachdan:
· ‘Bheil thu idir gu math, Sam?’ le Amy Hest (Acair)

Còmhradh sa chlas: Fàilte làitheil.  Ciamar a tha thu/sibh ?  Tha gu math tapadh leat / leibh.  
	

	Buil: ’S urrainn dhomh innse cò mi.  
	
	

	3.
Cò thusa?
Is mise ...
Tha mi a’ tuigsinn nan abairtean seo agus is urrainn dhomh an cleachdadh ann an còmhradh.
	Òrain agus rannan:   

· https://soundcloud.com/go-gaelic  Songs 01 Introductions

· Priob-priob, Priob-priob (https://seosibh.storlann.co.uk/thigachluich/)

· Is mis’ am poileas mòr (9-4 Aon, Dhà, Trì)

· Gnog, gnog aig an doras (9-7 Aon, Dhà, Trì)

· Is mise an trèan (10-9 Aon, Dhà, Trì)

· Is mise an coileach  (11-8-3 Aon, Dhà, Trì)

· Cò mi? (13-1-6 Aon, Dhà, Trì)

· Mise bodach sneachd’ (13-5-15 Aon, Dhà, Trì)

· Is mise bàta (15-1-14 Aon, Dhà, Trì)
Sgeulachdan:
· Is mise Ialtag (Acair)

-      M’ eudail air an iasg  https://www.youtube.com/watch?v=fUFvK1kwgVs
a) Àm-cearcaill:  Suidhibh no seasaibh ann an cearcall.  Cùm ball no poca pònair nad làimh is can, "Is mise ... Cò thusa?”  agus sad am ball do chuideigin eile sa chearcall.  Canaidh an sgoilear sin “Is mise … Cò thusa?” agus sadaidh iad am ball do chuideigin eile 's msaa.

Dòigh eile:  Suidhibh ann an cearcall.  Cuir am ball no rudeigin eile air adhart bho dhuine gu duine.  Nuair a tha am ball aig cuideigin, canaidh iad “Is mise … Cò thusa?” agus bheir iad dhan ath dhuine e.

b) Thoir dealbhan de charactaran ainmeil don chloinn agus faighnich dhaibh “Cò thusa a-nis?”  Brosnaich iad a bhith a’ freagairt le “Is mise Spiderman”, “Is mise Elsa” 's msaa.
c) Measgaich suas ainmean nan sgoilearan agus faighnich dhaibh “Cò thusa an-diugh?”  Bidh iad a’ freagairt leis an ainm a fhuair iad.
	

	Buil: ’S urrainn dhomh innse dè/ cò th’ ann an rud no neach. 
	
	

	4.   
Cò tha seo?
Seo + ainm
Tha mi a’ tuigsinn nan abairtean seo agus is urrainn dhomh an cleachdadh ann an còmhradh.
	Òrain & rannan:   

· Cò tha ann?  (Rannan Gòrach)

· Seo an saor a bhuail an tarrag (2-8 Aon, Dhà, Trì)

Leabhraichean:  

· ‘Seo Spot’ le Eric Hill (Acair)

· ‘Cò tha Siud?’ le Rod Campbell (Acair)

· Storyworlds Ìre 1: ‘Cò tha seo?’

a) Clàradh: Aig toiseach gach latha, èigh a-mach ainmean na cloinne airson faighinn a-mach a bheil iad uile ann, agus iarr orra freagairt ann an guth mòr, me:        

                  A bheil Màiri an seo an-diugh?                     Tha, seo i!
                  A bheil Seumas an seo an-diugh?                 Chan eil!
b) Còmhradh làitheil: Faighnich “Cò tha seo?“ mu dheidhinn daoine sa chlas, san teaghlach, ann an dealbhan agus fotos.   A bheil na sgoilearan a’ tuigsinn nan ceistean?  An urrainn dhaibh freagairt ann an Gàidhlig?

c) Airson briathrachas a dhaingneachadh, tog dealbhan de luchd-obrach na sgoile, sgoilearan agus daoine eile air a bheil a’ chlann eòlach agus cuir iad ris a’ phowerpoint a tha ann am pasgan ghoireasan Frèam Cànain:   Goireasan -  tràth ìre 4  Powerpoint 

d) Mìrean : Tha eisimpleirean, mìneachadh, gnìomhan agus rannan eile airson an structair seo aig : https://storlann.co.uk/mirean/clar-amais/measgachadh/seo-sin-siud/obair-ire-t/
	

	5.  
Dè tha seo?
Seo + ainmear
Tha mi a’ tuigsinn nan abairtean seo agus is urrainn dhomh an cleachdadh ann an còmhradh.
	Òrain & rannan:
· Ceann, gualainn, glùinean, cas;   https://seosibh.storlann.co.uk/thigachluich/
· Sùil, sròn, cluais, cluais, beul ; https://seosibh.storlann.co.uk/thigachluich/
· Uilleam Òrdag https://seosibh.storlann.co.uk/thigachluich/
· Seo an tè a leag an sabhal (2,1 Aon, Dhà, Trì)

· Spòrs le do chorragan (2-10 Aon, Dhà, Trì)

· Seo mo làmhan ’s corragan a’ danns’ (2-11 Aon, Dhà, Trì)

· Seo mo làmh dheas (2-18 Aon, Dhà, Trì)

· Seo mo bhaga (14-5 Aon, Dhà, Trì)

a) Mìrean : https://storlann.co.uk/mirean/clar-amais/measgachadh/seo-sin-siud/obair-ire-t/
b) Còmhradh sa chlas: “Dè tha seo?”  “(Seo) ……” Faighnich ceistean mu dheidhinn rudan sa chlas, san sgoil, san raon-cluiche, ann an dealbhan agus fotos.  A bheil na sgoilearan a’ tuigsinn nan ceistean? An urrainn dhaibh freagairt ann an Gàidhlig?

c) Teagaisg pàirtean den bhodhaig.  Faighnich “Dè tha seo?“ agus cuidich a’ chlann a bhith a’ freagairt leis an fhacal cheart. (Cuidichidh na h-òrain gu h-àrd a’ chlann am briathrachas ionnsachadh.)

d) Airson briathrachas a dhaingneachadh, tog dealbhan de rudan agus cuir iad ris a’ phowerpoint a tha ann am pasgan ghoireasan Frèam Cànain:   Goireasan - tràth ìre 5 Powerpoint
	

	6. 
An e / ’S e / Chan e
Dè a th’ ann?
An e …. a th’ ann?
’S e …. a th’ ann.
Tha mi a’ tuigsinn nan abairtean seo agus is urrainn dhomh an cleachdadh ann an còmhradh.

	Òrain & rannan:
       -      Congrinero (11-4-1 Aon, Dhà, Trì)

· Uisge fuar (13-1-5 Aon, Dhà, Trì)

· Sgrìob, sgrìob, sgrìob (15-6-5 Aon, Dhà, Trì)

Sgeulachdan:
       -      ‘An e Ailbhean tha siud na mo Frids?’ le Claudia Ranucci (Acair)

· ‘An e seo mo shròin?’ (Acair)

· ‘Chan e sin mo cheann-fhionn (Acair)

a) Mìrean : (An e/ ’S e / Chan e) Tha eisimpleirean, mìneachadh, gnìomhan agus rannan eile airson an structair seo aig : https://storlann.co.uk/mirean/clar-amais/ag-innse-de-tha-ann-an-rud-no-neach/isis-es-e/
        - Geama Kim

        - Squiggle

        - Mo theaghlach

b) Mìrean:  (An e … a th’ ann?)Tha eisimpleirean, mìneachadh, gnìomhan agus rannan eile airson an structair seo aig :  https://storlann.co.uk/mirean/clar-amais/ag-innse-de-tha-ann-an-rud-no-neach/s-e-feorag-a-tha-ann/obair-ire-t/
            - Bruidhinn air na làithean
            - A’ leughadh leabhraichean agus a’ coimhead air na dealbhan.
            - Charades   Goireasan – tràth ìre 6: cairtean airson charades
             - Madainn mhath, a rìgh 

             - Thoir dhomh am baga

c) Powerpoint de bheathaichean ‘Dè th’ ann?’  Tha gach dealbh am falach fo sgrion a ghabhas gluasad dhan dàrna taobh beag air bheag le luchag a’ choimpiutair airson am beathach a shealltainn.  Brosnaich a’ chlann a bhith a’ beachdachadh air dè seòrsa beathach a th’ ann gach turas a ghluaiseas tu an sgrion.  Cuidich iad le bhith a’ faighneachd cheistean mar, “An e ailbhean a th’ ann?”  “An e eun a th’ ann?”  “Dè seòrsa eun a th’ ann?”  Goireasan: tràth ìre 6:  Powerpoint de bheathaichean ‘Dè th’ ann?’  

d) Geama: Cò th’ ann?  Geama airson buidheann bheag: Dèan mu 8 cairtean le dealbh de sgoilear sa chlas (no caractar bho sgeulachd air a bheil a’ chlann eòlach) air gach cairt.  Seall na cairtean do na sgoilearan agus faighnich “Cò tha seo?”*   An uair sin measgaich na cairtean agus cuir iad bun-os-cionn air a’ bhòrd.  Faighnich do dh’aon sgoilear, “Saoil cò tha seo?  An e ….. a th’ ann?”* Canaidh iad ’S e’ air neo Chan e.  Faodaidh iad an uair sin a’ chairt a thionndadh agus ma tha iad ceart faodaidh iad a’ chairt sin a chumail gu deireadh a’ gheama.  Ma tha iad ceàrr feumaidh iad a’ chairt a chur air ais bun-os-cionn agus gheibh an ath chluicheadair cothrom.  Nuair a tha a’ chlann air fàs cleachdte ris a’ gheama, faodaidh iadsan na ceistean fhaighneachd cuideachd.

* Dh’fhaodadh sibh an geama seo a chluich le dealbhan de rudan an àite daoine / caractaran.  Faighnich “Dè tha seo?”  agus “Saoil dè tha seo?”
e) Geama cuimhneachaidh. Geama airson buidheann bheag.  Cuir 5 rudan air bòrd agus iarr air na sgoilearan coimhead orra agus cuimhneachadh dè th’ ann.  Dèan cinnteach gu bheil fios aca dè a’ Ghàidhlig a th’ air gach rud.   Iarr orra an sùilean a dhùnadh agus gluais aon rud air falbh agus cuir e am falach air do chùlaibh no ann am bogsa no baga.  An uair sin iarr orra an sùilean fhosgladh a-rithist agus faighnich, “Dè th’ agam air mo chùlaibh / sa bhogsa / sa bhaga?”  Feumaidh a’ chlann obrachadh a-mach dè chaidh a thoirt air falbh.  Ma tha fios aca faodaidh iad faighneachd, “An e (am peansail) a th’ ann?”  Ma tha iad ceart faodaidh iadsan rudeigin a thoirt air falbh an ath thuras – dèan cinnteach gun can iad an seantans air fad ge-tà airson practas!

f) Cò th’ ann?  Geama èisteachd agus tuigse.  Tagh cuideigin sa chlas ach na inns cò th’ ann.  Can rudeigin mu a d(h)eidhinn (me, ’S e balach a th’ ann. Tha falt dubh air.  Tha e suidhe faisg air an doras.)   Ma tha fios aig sgoilear cò th’ ann faodaidh iad faighneachd, “An e (Ruaraidh) a th’ ann?” Brosnaich iad an seantans air fad a ràdh airson practas.  Ma tha iad ceart, faodaidh iadsan cuideigin a thaghadh an-ath-thuras.  
	

	7. 
’S e … an ….. 
Tha mi a’ tuigsinn nan abairtean seo agus is urrainn dhomh an cleachdadh ann an còmhradh.

	a) Mìrean : Tha eisimpleirean, mìneachadh, gnìomhan agus rannan eile airson an structair seo aig : https://storlann.co.uk/mirean/clar-amais/ag-innse-de-tha-ann-an-rud-no-neach/isis-es-e/
                - Matamataig

                - Geama Kim

b) Seall agus inns:   Brosnaich a’ chlann a bhruidhinn mu dheidhinn daoine san teaghlach, caraidean no dèideagan a bheir iad a-steach dhan chlas, a’ cleachdadh an structair: ’S e … an …    
me: “ ’S e seo Cara. ’S e Cara an caraid agam. Tha i còig.  ’S e pinc an dath as fheàrr leatha.”
c) Àm-cearcaill:  Bruidhinn mu dheidhinn nan dathan / measan / prògraman / leabhraichean/ caractaran as fheàrr leis a h-uile duine a’ cleachdadh an structair seo.  Mar eisimpleir,  “Cò an caractar as fheàrr leat / le Raibeart?” 
“’S e Superman an caractar as fheàrr leam / leis.”
d) Airson briathrachas a dhaingneachadh, dh’fhaodadh sibh dealbhan a thogail de daoine san teaghlach agaibh fhèin no de na caraidean no na peataichean agaibh agus an cur ris a’ phowerpoint a tha ann am pasgan ghoireasan Frèam Cànain:   Goireasan - tràth ìre 7 Powerpoint
e) Iarr air sgoilearan dealbhan a dhèanamh de na caraidean /peataichean aca no daoine san teaghlach aca.  Dèan taisbeanadh airson daingneachadh an abairt:  ’S e ……….. an  …………. agam. /  ’S e …. mo … .

	

	Buil: ’S urrainn dhomh innse cò ris a tha mise coltach
	
	

	8. 
Tha mi …
A bheil thu …?
mòr, beag, sgìth, àrd, reamhar, caol, fada, 
Tha mi a’ tuigsinn nan abairtean seo agus is urrainn dhomh an cleachdadh ann an còmhradh.
Faic cuideachd 50, 51, 52, 53
	Òrain:  
- Buain na Ràinich

Leabhraichean:  

- ‘Tha Ailbhean Mòr’ le Tony Farmer 

- ‘Luchag bheag’ le Mary Murphy (Acair)

-  M’ eudail air an iasg  https://www.youtube.com/watch?v=fUFvK1kwgVs
a) Dràma:  Iarr air na sgoilearan sealltainn gu bheil iad mòr, beag, àrd, trom, aotrom, sgìth ann an dràma.  

b) Àm-cearcaill: Iarr air sgoilear beathach a thaghadh gun a bhith ag innse do dhuine sam bith eile.  (Tha cairtean le dealbhan ann an Goireasan – tràth ìre 8 a dh’fhaodadh sibh cleachdadh airson seo, no dh’fhaodadh iad dìreach beathach a thaghadh iad fhèin.)  Feuchaidh a’ chlann eile obrachadh a-mach dè am beathach a thagh iad le bhith a’ faighneachd cheistean, me,

A bheil thu beag no mòr?  Tha mi mòr.
A bheil thu àrd?  Chan eil mi àrd.
A bheil do chasan fada no goirid?
A bheil do shròn fada no goirid?
A bheil thu reamhar no caol?
A bheil thu trom no aotrom?

	

	9.  
Aois:  Tha mi ... 
Tha mi a’ tuigsinn nan abairtean seo agus is urrainn dhomh an cleachdadh ann an còmhradh.

	a) Àm-cearcaill: (Ceangail ri obair matamataigs, ag aithneachadh àireamhan gu 10).  Taisbean na h-àireamhan 1 – 10 agus faighnich “Dè an aois a tha thu?” Cuidich a’ chlann a bhith a’ freagairt ann an seantans: Tha mi ceithir / còig / sia … (bliadhna a dh’aois).
b) Tog dealbh de gach sgoilear airson cur a-steach dhan Phowerpoint.  Ceangail ri ICT:   Cuidich iad an ainm fhèin agus an aois aca a thaidhpeadh a-steach. Goireasan - tràth ìre 9 Powerpoint
c) Dèan taisbeanadh de dh’aoisean agus co-làithean-breith nan sgoilearan sa chlas airson bruidhinn mu dheidhinn leis a’ chlann.  “Cò tha 5?”  “Tha Sam 5 a-nis.  Cuin a bhios e 6?”
	

	10.  
Tha ... orm. 
Tha falt … orm.
Tha còta* orm.
* aodach sam bith
Cuir ort do …
Is urrainn dhomh innse dè an t-aodach a th’ orm agus dè an seòrsa falt a th’ orm.

	Òrain: 
· Splis Splais (13-1-3 Aon, Dhà, Trì)

· Ri plumadaich (13-1-4 Aon, Dhà, Trì)

a) Còmhradh gnàthach làitheil:  Cuir ort do chòta / do bhrògan/ do gheansaidh.
b) Còmhradh sa chlas:  Seall don chloinn an t-aodach a th’ ortsa agus inns dhaibh dè th’ ann: 

     Tha lèine gheal orm.  A bheil lèine gheal ortsa?
     Tha briogais ghorm orm.  A bheil briogais ghorm ortsa?
     Chan eil ad orm.   A bheil ad ortsa?
     Tha brògan dubha orm.  A bheil brògan dubha ortsa?
c) Àm-cearcaill:  Tòisich le bhith ag innse don chloinn dè an dath a th’ air an fhalt agadsa.   “Tha falt … orm, ach/ agus tha falt …. air … (ainm an sgoileir ri do thaobh).  Cuidich gach sgoilear a bhith ag innse dè an dath a th’ air an fhalt acasan.

d) Sgrìobh sanasan mòra leis na seantansan seo orra. Goireasan –tràth ìre 12 sanasan. Tha falt donn orm. Tha falt bàn orm. Tha falt ruadh orm.  Tha falt dubh orm.   Tagh cuid de na sanasan agus leugh iad còmhla ris a’ chloinn agus an uair sin cuir gach sanas ann am pàirt diofraichte den rùim / talla spòrs agus iarr air na sgoilearan an sanas aca fhèin a lorg.

Feuch seo cuideachd leis na sanasan Tha falt dìreach orm.  Tha falt curlach/dualach orm.   Tha falt fada orm.  Tha falt goirid orm.  
e) Ceangail ri matamataigs – a’ seòrsachadh fiosrachadh:  Dh’fhaodadh a’ chlann dealbhan de dhaoine (fotos de sgoilearan no dealbhan bho irisean) a sheòrsachadh a-rèir dath an fhuilt.

f) Ceangail ri sgrìobhadh: Iarr air sgoilearan dealbh a dhèanamh de chuideigin a tha ag innse dhaibh dè an t-aodach a th’ air / th’ oirre.  

me. “Feasgar math.  Is mise Mgr Mac.  Dèan dealbh dhìom.  Èist gu faiceallach agus innsidh mi dhut dè an t-aodach a th’ orm an-diugh.  Tha ad orm.  Tha geansaidh gorm orm.  Tha briogais uaine orm.  Tha bòtannan dubha orm.” 
	

	11.  
Tha sùilean ... orm.
Faic cuideachd 41
Is urrainn dhomh innse dè an dath a tha air mo shùilean.

	a) Àm-cearcaill:  Tòisich le bhith ag innse don chloinn dè an dath a th’ air na sùilean agadsa.   “Tha sùilean … orm, ach/ agus tha sùilean …. air …..(ainm an sgoileir ri do thaobh).  Cuidich gach sgoilear a bhith ag innse dè an dath a th’ air na sùilean acasan.
b) Ceangail ri matamataigs – a’ seòrsachadh fiosrachadh:  Dh’fhaodadh a’ chlann dealbhan de dhaoine (fotos de sgoilearan no dealbhan bho irisean) a sheòrsachadh a rèir dath an sùilean. 

c) Ceangail ri sgrìobhadh:   Iarr air sgoilearan dealbh a dhèanamh de chuideigin a tha ag innse dhaibh dè an coltas a th’ air / th’ oirre  

me,  “Madainn mhath.  Is mise Peigi.  Dèan dealbh dhìom.  Èist gu faiceallach agus innsidh mi dhut dè an coltas a th’ orm.  Tha mi àrd.  Tha falt dualach ruadh orm. Tha sùilean uaine orm.   Tha lèine-t dearg orm.  Tha briogais ghoirid uaine orm.  Tha brògan spòrs orm.”

d) Ceangail ri sgrìobhadh pearsanta: Iarr air sgoilearan dealbh a dhèanamh dhiubh fhèin, a’ sealltainn dè an dath a th’ air an fhalt agus na sùilean aca agus dè an t-aodach a th’ orra.
	

	Buil: ’S urrainn dhomh innse cò ris a tha rudeigin / cuideigin coltach
	
	

	12.  
(buadhairean/ adjectives)
Tha e / i /  seo … (dathan)
dearg / gorm / buidhe 
A bheil i dearg / gorm …?
Is urrainn dhomh innse dè an dath a tha rudan mun cuairt orm.
	Òrain:  
· Bogha-frois (https://seosibh.storlann.co.uk/thigachluich/)

· Rabhd mu dhathan (3-2 Aon, Dhà, Trì)

· Dathan (3-4 Aon, Dhà, Trì)

· Òran a’ bhogha-fhrois (3-6 Aon, Dhà, Trì)

· Itean Penelope (3-7 Aon, Dhà, Trì)

· Coileach donn (3-8 Aon, Dhà, Trì)

· Dathan (3-9 Aon, Dhà, Trì)

· A h-uile seòrsa aodaich (4-10 Aon, Dhà, Trì)

· Rinn sinn bodach sneachda an-diugh (13-5-1 Aon, Dhà, Trì)

Sgeulachdan: M’ eudail air an iasg  https://www.youtube.com/watch?v=fUFvK1kwgVs
a) Còmhradh sa chlas:  Bruidhinn mu dheidhinn rudan sa chlas, a-muigh agus ann an dealbhan: “Seall air seo.  Tha e dearg!”  “Dè an dath a tha seo: a bheil i buidhe no uaine?”

b) Topaig: Mi fhìn ’s mo chuid
Ceistean, còmhradh, dealbhan, cluich mas-fhìor (role-play)
“Seo an teadaidh agam. Tha e pinc. Tha geansaidh air. Chan eil e anns an sgoil. Tha e aig an taigh…”
c) Ceangail ri matamataigs – a' seòrsachadh fiosrachadh:  Cuir sanasan air na bùird no ann an cearcaill air an làr:  Tha na rudan seo dearg.  Tha na rudan seo dubh.  (’s msaa.)  Brosnaich na sgoilearan a bhith a' lorg rudan den dath sin airson gan cur air gach bòrd / anns gach cearcall.


	

	13. (buadhairean/ adjectives)
Tha e / i fuar / blàth /teth /fliuch/ grianach an-diugh / a-nis / fhathast.
’S e latha …. a th’ ann.
Is urrainn dhomh innse dè seòrsa aimsir a th’ ann an-dràsta.
	Òrain & rannan:
· Tha mo chòta bog fliuch

· Brochan Lom (1-1 Aon, Dhà, Trì)

· Latha fliuch (13-1-1 Aon, Dhà, Trì)

· Tha mo chòta bog fliuch (13-1-2 Aon, Dhà, Trì)

· Uisge fuar (13-1-5 Aon, Dhà, Trì)

· Uisge fuar no uisge blàth (13-1-12 Aon, Dhà, Trì)

· Tha strionagan de dh’uisge trom(13-1-18 Aon, Dhà, Trì)

· Obh obh obh, tha mi fuar (13-2-1 Aon, Dhà, Trì)

· Òran an t-sneachda (13-2-3 Aon, Dhà, Trì)

· Uisge fuar, sneachda bàn (13-3-1 Aon, Dhà, Trì)

· Shuas anns an adhar (13-4-2 Aon, Dhà, Trì)

· Òrain mun aimsir ann an audiobank 5 https://go-gaelic.scot/audio-05-weather/
Còmhradh sa chlas:  Bruidhinn mu dheidhinn na h-aimsir aig àm-clàraidh.  Cuir sanasan agus dealbhan air a’ bhalla airson sealltainn dè an seòrsa aimsir a th’ ann.


	

	14.  (buadhairean/ adjectives)
mòr / beag / fada / goirid / àrd  / sgìth / èibhinn …
Is urrainn dhomh innse cò ris a tha rudeigin coltach.

	Òrain & rannan:
· Tha mise mòr, tha luchag beag (5-6 Aon, Dhà, Trì)

· Tha Anna trang le sàbh (Rannan Gòrach)

· Cù ùr anns an sù (Rannan Gòrach)

· Na brògan ùra (air a’ chlàr TickettyBoo le Màiri Macinnes)

· Taigh beag le similear àrd (2-4 Aon, Dhà, Trì)

· Eun beag ag itealaich (2-7 Aon, Dhà, Trì)

· Cluasan, sùilean, sròn is beul (2-25 Aon, Dhà, Trì)

· Seall air an tarbh (11-1-10 Aon, Dhà, Trì)

· Cuilean beag (11-2.1 Aon, Dhà, Trì)

· Blàrag (11-5-9 Aon, Dhà, Trì)

· Rabaid bheag bhòidheach (11-6-1 Aon, Dhà, Trì)

· Horo Calum Coineanach (11-6-2 Aon, Dhà, Trì)

· Uiseag bheag dhearg (11-7-1 Aon, Dhà, Trì)

a) Còmhradh làitheil : A’ bruidhinn agus a’ faighneachd cheistean mu dheidhinn daoine, charactaran, rudan mun cuairt oirbh, dealbhan ’s msaa airson briathrachas a leudachadh.

b) Faclair air a’ bhalla : Dèan taisbeanadh taitneach airson sealltainn dè tha gach facal a’ ciallachadh, a’ cleachdadh dealbhan nan sgoilearan

c) Mìrean – fiosrachadh agus gnìomhan airson tràth ìre: https://storlann.co.uk/mirean/clar-amais/co-ris-a-tha-rud-no-neach-coltach/tha-am-balach-beag/  

        - Am Baga Seunta

        - ealain

d) Mìrean – fiosrachadh agus gnìomhan airson tràth ìre: http://storlann.co.uk/mirean/clar-amais/ag-innse-mu-rudan-a-tha-a-tachairt-aig-an-am-seo/tha/
          - Topaig: Peataichean/beathaichean 
          - Biadh, deoch ’s msaa.

          - Teadaidh trang

e) Obair-càraid:  Aon duine ag innse do charaid cò ris a tha rudeigin / cuideigin coltach agus an caraid a’ dèanamh dealbh.

f) Obair matamataigs: a’ tomhais agus a’ bruidhinn mu dheidhinn meudachd diofar rudan

Tha ….. air.
Tha …. oirre.
Tha … aige.
Tha … aice. 
Is urrainn dhomh innse dè an coltas a th’ air cuideigin.
Faic cuideachd 
50, 51, 52
	Òrain & rannan :
· Tha bonaid orm a-nis (4-2 Aon, Dhà, Trì)

· Cuir ort do stocainnean mar seo (4-3 Aon, Dhà, Trì)

· An Dotair Fostair (13-1-14 Aon, Dhà, Trì)

· Boinneagan mòra, mòra (13-1-17 Aon, Dhà, Trì)
a) Còmhradh sa chlas: Bruidhinn mu dheidhinn daoine sa chlas agus ann an dealbhan a’ cleachdadh an structair seo cho tric ’s a ghabhas.   

b)  Mìrean: fiosrachadh agus gnìomhan airson tràth ìre: https://storlann.co.uk/mirean/clar-amais/ag-innse-mu-rudan-a-tha-a-tachairt-aig-an-am-seo/tha/
          - Geama: Cò th’ ann?  

c) Geama: Cò air a tha mi a’ bruidhinn? Tagh cuideigin sa chlas agus feumaidh a’ chlann obrachadh a-mach cò th’ ann le bhith a’ faighneachd cheistean.   Dh’fhaodadh aon de na sgoilearan cuideigin a thaghadh.  Tha an geama ‘Who’s Who?’ le tòrr dhealbhan de dhaoine gu math feumail airson seo.  Faodaidh sibh an geama sin a cheannach, air neo tha dreachd shìmplidh dheth ri fhaotainn ann an Goireasan: Tràth ìre 15 – Cò air a tha mi a’ bruidhinn?”
d) Dèan dealbh.  Bidh aon duine (an tidsear / aon sgoilear) ag innse cò ris a tha cuideigin coltach agus bidh an caraid ag èisteachd agus a’ dèanamh dealbh. Dh’fhaodadh iad tòiseachadh le ‘outline’ de dhuine air pìos pàipeir agus falt, aodach ’s msaa a chur ris. Seo eisimpleirean:   

 Tha ad ghorm air.   Tha còta fada air.   Tha 3 putannan air a’ chòta.   Tha falt curlach air. Tha sùilean gorma air

Samhlaidhean
cho mòr ri beinn
cho beag ri troich
cho sàmhach ri luch eaglais
cho glic ri cnoc
cho sgìth ri cù
Is urrainn dhomh innse dè an coltas a th’ air cuideigin.
Tha barrachd obair air samhlaidhean aig ìre 1 agus ìre 2.
	Òrain agus rannan:
· Aodach ùr (4-5 Aon, Dhà, Trì)

· Cho geal ris a’ bhainne (5-9 Aon, Dhà, Trì)

· Saighdear (9-15 Aon, Dhà, Trì)

· Dìleas (11-2-2 Aon, Dhà, Trì)

· Tha bàta beag agamsa (15-1-1 Aon, Dhà, Trì)

· Mo bhàta (Dè Thuirt Thu 2)

a) Mìrean: fiosrachadh agus gnìomhan airson tràth ìre: https://storlann.co.uk/mirean/clar-amais/co-ris-a-tha-rud-no-neach-coltach/tha-e-cho-luath-ri-fiadh/
b) Còmhradh sa chlas:  Cleachd abairtean mar seo nuair a tha thu a’ toirt tuairisgeul air rudan don chloinn agus a’ bruidhinn mu dheidhinn charactaran ann an sgeulachdan, gu h-àraidh nuair a tha sibh a’ dèanamh suas caractaran airson sgeulachdan mar chlas no mar bhuidheann:

”Dè cho mòr / beag / glic / sgìth ’s a tha e / i?”
“A bheil e cho mòr ri ailbhean?  A bheil e cho mòr ri Dadaidh?”
“A bheil e cho mòr ri beinn?”
“A bheil i cho beag ri luchag / ri troich?”
“A bheil e cho glic ri cnoc?”
“Tha mi cho sgìth ri cù!”
“Coisich cho sàmhach ri luch eaglais / ri luch le amhach ghoirt!”

	

	Buil: ’S urrainn dhomh innse càit a bheil rudeigin.
	
	

	Tha liosta de rannan agus fiosrachadh mu obair a ghabhas dèanamh aig tràth ìre airson nan structaran a leanas a dhaingneachadh aig https://storlann.co.uk/mirean/clar-amais/far-a-bheil-rudan-agus-a-leithid-sin/aig-air-do-fo-aas-thar/obair-ire-t/
Thèid na structairean seo a leasachadh gu mòr ann an obair làitheil a’ chlas.  Brosnaich a’ chlann a bhith ag innse càit a bheil rudan san rùm, san raon-cluiche, agus ann an dealbhan.

Gabhaidh cuid a gheamannan, leithid ‘Cuir an teadaidh’ a chleachdadh airson diofar phàtranan cànain.

Cuir an teadaidh:  A’ suidhe ann an cearcall, le dèideag airson gach sgoilear (tha na mathain bheaga phlastaig math airson seo). Iarr orra rudan a dhèanamh, a’ cleachdadh pàtran na seachdain.  Nuair a tha iad comasach gu leòr air seo a dhèanamh, is urrainn do na sgoilearan fhèin na h-òrdughan a thoirt seachad.

anns
Dè tha anns a’ bhogsa / anns a’ bhaga?
Is urrainn dhomh ‘ann’ agus ‘anns’ a chleachdadh ann an seantansan.

	
	Òrain & rannan:
· Dè tha anns a’ bhogsa?  (Dè thuirt thu?)

· Làmhan anns a’ bhùrn

· Seachd isein bheaga (Rannan Gòrach)

· Dè tha seo anns a’ cheò? (Rannan Gòrach)

· Anns aʼ chidsin (1-7 Aon, Dhà, Trì)
· Tha làraidh air a’ bhòrd (5-4c Aon, Dhà, Trì)

· Càit a bheil an luchag bheag? (5-7 Aon, Dhà, Trì)

· Nach inns thu dhuinn, a Mhàiri? (6-5 Aon, Dhà, Trì)

· Gàrradh MhicThòmais (6-7 Aon, Dhà, Trì)

· Tha duine anns an fhaing (10-7 Aon, Dhà, Trì)

· Bha tac beag snog aig Dòmhnall Donn (11-1-2 Aon, Dhà, Trì)

· Ding dong clag (11-3-1 Aon, Dhà, Trì)
· Cò mi? (13-1-6 Aon, Dhà, Trì)

· Anns a’ mhuir (15-6-1 Aon, Dhà, Trì)

Sgeulachdan:
       - An Nighean Bheag ann an Ad (Acair)

       - Anns a’ bhùth (Acair)

       - Broc ann an Cnoc (Leabhraichean Beaga)

a) Còmhradh làitheil: Bruidhinn mu dheidhinn càit a bheil rudan ann an dealbhan agus mun cuairt oirbh sa chlas no a-muigh.  Dè chì thu anns an dealbh?   Dè tha anns a’ bhogsa seo?  Cò tha anns an oisean leughaidh?   Cuir seo anns a’ bhaga agad.
b) Mìrean: - fiosrachadh, eisimpleirean agus gnìomhan agus òrain airson tràth ìre: https://storlann.co.uk/mirean/clar-amais/far-a-bheil-rudan-agus-a-leithid-sin/aig-air-do-fo-aas-thar/
         - Falach-fead

c) Mìrean: - https://storlann.co.uk/mirean/clar-amais/ag-innse-mu-rudan-a-tha-a-tachairt-aig-an-am-seo/tha/obair-ire-t/
          - Dè th’ anns a’ bhogsa?  

d) Dràma/Topaigean: Thoir tòrr taic dhan chloinn le bhith a’ dèanamh suas sheallaidhean beaga, me, ann an sù, cafaidh no bùth le uidheam-taic ’s msaa:

A bheil leòmhann anns an sù?            Chan eil.
A bheil cat anns an sù?                       Chan eil.
A bheil sùgh anns a’ ghlainne?                  Tha
A bheil briosgaidean anns a’ bhogsa?         Tha.
A bheil flùraichean anns a’ bhàsa?            Chan eil.

air
fo / fon
Ceangail gu taic leis an structar seo: 
Is urrainn dhomh ‘air’, ‘fo’ agus ‘fon’ a chleachdadh ann an seantansan.

	
	Òrain & rannan:  
· A h-uile seòrsa aodaich (4-10 Aon, Dhà, Trì)

· Tha làraidh air a’ bhòrd (5-4 Aon, Dhà, Trì)

· Tha poll air an ùrlar (6-2 Aon, Dhà, Trì)

· Còig ùbhlan air a’ bhòrd (7-16 Aon, Dhà, Trì)

· Aodach obrach (9-20 Aon, Dhà, Trì)

· Dìleas (11-2-2 Aon, Dhà, Trì)

· Miaù! Miaù!  (11-3-9 Aon, Dhà, Trì)

· Splis Splais (13-1-3 Aon, Dhà, Trì)

· Tha toll air a’ bhàta mhòr

· Cuir do làmhan air do cheann

· Tha ad àrd agam (Rannan Gòrach)

· Diteag! Diteag!  (Dè thuirt thu?)  (fo)

· Tha e a’ sileadh (13-1-13 Aon, Dhà, Trì)

· Tha bàta seòladh air a’ chuan (15-1-3 Aon, Dhà, Trì)

· Damhan-allaidh a’ dannsa; Laighe air an làr; Tha bàta seòladh air a’ chuan; (https://seosibh.storlann.co.uk/thigachluich/)

a) Geama - Cuir an teadaidh: (faic gu h-àrd ach le clann a’ suidhe air sèithrichean/ aig bòrd, no le teadaidh agus pìos aodaich aig gach sgoilear: me, “Cuir an teadaidh air do cheann,”  “Cuir an teadaidh air an làr,”
 “Cuir an teadaidh fon t-sèithear agad,”  “Cuir an teadaidh fon bhòrd,”  “Cuir an teadaidh fo do gheansaidh,”  ’s msaa.
b) Geama - Twister:  Cluich an geama ‘Twister’ le stiùiridhean leithid “Cuir do làmh chlì air buidhe.”  “Cuir do chas chlì air gorm.”
c) Cleasachd:  Seas/suidh air being.  Seas/suidh air loidhne.  Seas air aon chois.  
d) Mìrean: http://storlann.co.uk/mirean/clar-amais/far-a-bheil-rudan-agus-a-leithid-sin/aig-air-do-fo-aas-thar/
         - Falach-fead


	19    faisg air
Ceangail gu taic leis an structair seo:
http://storlann.co.uk/mirean/clar-amais/far-a-bheil-rudan-agus-a-leithid-sin/comhla-ri-faisg-air/
Is urrainn dhomh ‘faisg air’ a chleachdadh ann an seantansan.

	
	a) Còmhradh sa chlas:  Iarr air a’ chloinn rudan a chur ann an diofar àitean sa chlas, me, aig àm-sgioblachaidh: “Cuir an lus faisg air an uinneig.”  
b) Obair-bhuidhne: Tagh dealbhan a-mach à catalog le diofar sheòmraichean. Dèan beagan còmhraidh air càit a bheil na diofar rudan, me, “A bheil an TBh faisg air an teine?”
c) Geama: Cuir an teadaidh (faic gu h-àrd):  “Cuir an teadaidh faisg air do chois,” “Cuir an teadaidh faisg ort,”  “Cuir an teadaidh faisg air teadaidh eile,”  ’s msaa.

Co-ghnìomhairean àite:
a-muigh, a-staigh, an sin, a-null, a-nall, an seo, thall an sin, a-bhos an seo, sìos, suas, shìos, shuas, a-steach, a-mach, a-nuas, timcheall …
Is urrainn dhomh innse càit a bheil rudan a’ cleachdadh co-ghnìomhairean.

	
	Òrain & rannan: 
· Aon chorrag bheag (2-9 Aon, Dhà, Trì)

· Is toigh leam a bhith peantadh (10-22b Aon, Dhà, Trì)

· Muc an seo;   Leum Alan a-null (Rannan Gòrach)

· Anns a’ phàirce (10-14 Aon, dhà, Trì)

· Suas, sìos, sìos agus suas (10-15 Aon, Dhà, Trì)

· Hocaidh-Cocaidh (Cuir do làmh a-steach)

· Timcheall a’ ghàrraidh (2-3 Aon, Dhà, Trì)

· Suath do bhoisean (2-25 Aon, Dhà, Trì)

· Rionnagan (5-1 Aon, Dhà, Trì)

· Ball-coise (5-2 Aon, Dhà, Trì)

· Tunnagan beaga (7-11 Aon, Dhà, Trì)

· Flùraichean is ròsan (10-4 Aon, Dhà, Trì)

· Mu chuairt, mu chuairt a’ bhaile (10-5 Aon, Dhà, Trì)

· Muigh ’s a-staigh (10-3 Aon, Dhà, Trì)

· Cha dèanadh i danns (1-6 Aon, Dhà, Trì)

· Fuaimean (11-1-5 Aon, Dhà, Trì)

· Ding dong clag (11-3-1 Aon, Dhà, Trì)
· Ri plumadaich (13-1-4 Aon, Dhà, Trì)

· Òran an t-sneachda (13-2-3 Aon, Dhà, Trì)

· Shuas anns an adhar (13-4-2 Aon, Dhà, Trì)

· Seòlaidh sinn am bàt’ (15-1-2 Aon, Dhà, Trì)

· A-mach sa bhàt-aiseig (15-1-13 Aon, Dhà, Trì)
· Iomramh (15-1-15 Aon, Dhà, Trì)
· Bùth MhicAmhlaigh (Bi Sunndach agus Seinn)

· A-null ’s a-nall; Duilleagan a’ tuiteam; Uisge a’ tuiteam; Tha sinn a’ dol suas is sìos; Flùraichean is ròsan; Ròlaidh Pòlaidh; Tha bàta seòladh air a’ chuan;https://seosibh.storlann.co.uk/thigachluich/
Sgeulachdan:
· ‘Coineanan Còire Suas is Sìos’ le David Melling (Acair)

· ‘A-staigh ’s a-muigh’ le Norma Martin (City of Edinburgh Council)

a) Còmhradh làitheil sa chlas agus san raon-cluiche:  Tòrr labhairt agus ceistean mu dheidhinn càit a bheil daoine / rudan, a’ cleachdadh nan co-ghnìomhairean seo.

b) Geama: Tha Sìm ag ràdh: “Suidh sìos, seas suas, thig an seo, coimhead thall an sin, cuir do làmh a-steach, coisich a-null ’s a-nall” ’s msaa.



	Buil: ’S urrainn dhomh innse dè an t-àm a th’ ann.

Dè an t-àm / latha a th’ ann?
’S e …. a th’ ann.
Diluain, Dimàirt, Diciadain, Diardaoin, Dihaoine, Disathairne, Didòmhnaich / Latha na Sàbaid
àm-cluiche, àm-clàraidh, àm-dìnneir, àm-sgioblachaidh, àm dol dhachaigh, àm-èisteachd
Is urrainn dhomh innse dè an 
t-àm no dè an latha a th’ ann.
Faic cuideachd 6 gu h-àrd.
	
	Òrain & rannan: 
· Cò latha thig iad? (9-26 Aon, Dhà, Trì)

· Tha e a’ sileadh (13-1-13 Aon, Dhà, Trì)

Sgeulachdan:  
· Dè an uair a tha e, a Mhgr Madadh? Le Debi Gliori (Acair 2013)
a) Còmhradh làitheil:  Bruidhinn mu dheidhinn dè an latha a th’ ann, a’ cleachdadh chairtean le làithean na seachdain orra, no mìosachan.  

b) Còmhradh làitheil:  Bruidhinn mu dheidhinn dè an t-àm a th’ ann gu tric tron latha, a’ coimhead air na dealbhan air a’ chlàr-ama lèirsinneach.  Faighnich ceistean mar “An e àm-dinneir a th’ ann?”  Cuidich a’ chlann a bhith a’ freagairt leis a’ ghnìomhair cheart: “’S e! / Chan e!”  

b) Geama:  Dè an uair a tha e, a Mhgr Madadh-allaidh?  Clann uile a’ seasamh aig aon cheann den talla no raon-cluiche.  Tidsear agus aon sgoilear a’ seasamh aig a’ cheann eile.  Clann ag èigheachd a-mach, “Dè an uair a tha e, a Mhgr Madadh-allaidh?”  Sgoilear & tidsear a’ freagairt, me, “Sia uairean!”  Gabhaidh a’ chlann eile 6 ceumannan air adhart.   Ma chanas ‘am madadh-allaidh’ “Àm-dinneir,” bidh iad a’ tionndadh agus a’ ruith is iad a’ feuchainn ri cuideigin a ghlacadh.  Feumaidh a’ chlann eile ruith air ais dhan loidhne-tòiseachaidh cho luath ’s as urrainn dhaibh.  Ma ghlacas am madadh-allaidh cuideigin, ’s e an duine sin an ath mhadadh-allaidh.

	Buil: ’S urrainn dhomh innse dè tha a’ tachairt aig an àm seo.   

Tha mi a’ cluich / a’ ruith/ ag obair.
mi / thu / e/ i / iad / sinn / sibh
Is urrainn dhomh innse dè tha mi a’ dèanamh an-dràsta no ann an dealbh.
Is urrainn dhomh innse dè tha cuideigin eile a’ dèanamh. 

	
	Òrain & rannan:  
· ‘Tha mi ruith,’ ars’ an rabaid, ‘Tha mi ruith’ (10-8 Aon, Dhà, Trì)

· Tha rothan a’ bhus a’ dol mun cuairt (10-13 Aon, Dhà, Trì)

· Tha Sara a’ dannsa…   (10-12 Aon, Dhà, Trì: Faodaidh a’ chlann na gnìomhan a dhèanamh – a h-uile duine còmhla no duine mu seach am meadhan a’ chearcaill.)
· A’ dol dhan bhùth (5-8 Aon, Dhà, Trì)

· Tha Dadaidh ag obair (9-6 Aon, Dhà, Trì)

· Tha duine anns an fhaing (10-7 Aon, Dhà, Trì)

· Na beathaichean (11-1-6 Aon, Dhà, Trì)

· Tha sinn a’ dol dhan sù an-dràsta (11-1-9 Aon, Dhà, Trì)

· Tha ’n t-uisg’ a’ dortadh (13-1-16 Aon, Dhà, Trì)

· Beannachd leibh (14-7 Aon, Dhà, Trì)

· Alaidh, alaidh O (Bi Sunndach agus Seinn)

· Tha Bob a’ bualadh; Losgann a’ leumadaich;   Càit a bheil crogall; Tha an t-ailbhean mòr a’ stampadh; Duilleagan a’ tuiteam;  Uisge a’ tuiteam;  Tha sinn a’ falbh dhan sù an-dràsta; Tha Dòmhnall Mòr a-staigh;  https://seosibh.storlann.co.uk/thigachluich/
Sgeulachdan:  
· ‘Aon Fhamh Dall le spaid a’ dèanamh toll’ le Julia Donaldson (Acair)

· ‘Cabag a’ cunntadh’ (Spòrs)

a) Mìrean: fiosrachadh, eisimpleirean agus gnìomhan airson tràth ìre aig https://storlann.co.uk/mirean/clar-amais/ag-innse-mu-rudan-a-tha-a-tachairt-aig-an-am-seo/tha-mi-a/
         - Geama: Dè tha thu a’ dèanamh?

         - Geama: Cò tha a’ faicinn teadaidh?

         - Dràma

b) Còmhradh sa chlas:  Dèan cinnteach gun tuig a’ chlann na faclan mi, thu, e, i, sinn, sibh, iad.  Tha sgeulachdan feumail airson seo!    Dèan suas òran beag far am bi sibh a’ tomhadh ri daoine airson sealltainn cò thathar a’ ciallachadh leis gach facal: “Mi, thu, e, i, sinn, sibh, iad!”  

Tha eisimpleirean ann an Goireasan airson frèam cànain – tràth ìre 22 - rann ‘Mi, thu, e, i‘ agus ‘Mise, thusa, esan, ise‘, ach dh’fhaodadh an clas an rann aca fhèin a dhèanamh suas.

c) Còmhradh làitheil:  Gabh a h-uile cothrom bruidhinn mu na rudan a tha a’ chlann a’ dèanamh agus mu na rudan a tha caractaran ann an sgeulachdan a’ dèanamh: Dè tha thu a’ dèanamh, Sarah? Tha thu a’ fuine, a bheil? A bheil thu a’ dèanamh aran? No a bheil thu a’ dèanamh cèic? Iùm iùm. (eisimpleirean bho Mìrean)

A bheil thu …
Tha ______ ….
a’ glanadh bòrd
a’ glanadh a’ bhùird
a’ fosgladh na h-uinneig
a’ sgioblachadh nan leabhraichean
ag ithe bhriosgaidean
Tha / Chan eil 
Is urrainn dhomh innse dè tha mi a’ dèanamh do rudeigin no cuideigin.
Is urrainn dhomh innse dè tha cuideigin eile a’ dèanamh do rudeigin/ cuideigin.

	
	Òrain & rannan: 
· A’ Bhuidheag (td. 35 Air do Bhonnagan, a Ghaoil

· Air do Bhonnagan (td. 92 Air do Bhonnagan, a Ghaoil)

· Cuidich do mhàthair

· Tha Sara a’ dannsadh

a) Còmhradh sa chlas:   Thoir cothroman don chloinn an structar seo a chluinntinn cho tric ’s a ghabhas ann an obair làitheil a’ chlas. Bruidhinn mu dheidhinn na tha iad a’ dèanamh:

“Tha … a’ glanadh nam bruisean.”
“A bheil thu a’ cur nan leabhraichean air falbh, a ….?”
“Tha mi a’ fosgladh na h-uinneig oir tha i cho blàth an-diugh!”
b) Àm-sgeulachd: Bruidhinn cuideachd mu dheidhinn dè tha caractaran ann an sgeulachdan a’ dèanamh, a’ cleachdadh an structair seo cho tric ’s a ghabhas!

c) Dèan cinnteach gun chluinn a’ chlann mar a tha ainmearan iomarra air an sèimheachadh san structar seo mura bheil an t-alt ann:

   briosgaidean      -      ag ithe bhriosgaidean   - ag ithe nam briosgaidean

   clachan         -      a’ togail chlachan            - a’ togail nan clachan

   flùraichean        -       a’ faicinn fhlùraichean   - a’ faicinn nam flùraichean

d) Dràma: Maidhm – Iarr air sgoilear leigeil orra gu bheil iad a’ dèanamh gnìomh air choreigin, gun a bhith a’ cleachdadh càil ach am bodhaig fhèin.  Feumaidh a’ chlann eile tomhais dè tha an sgoilear sin a’ dèanamh le bhith a’ faighneachd cheistean mar, “A bheil thu a’ snàmh?”  “Tha mi a’ smaointinn gu bheil thu a’ gearradh rudeigin.”  “A bheil thu a’ coimhead air rudeigin?   A bheil thu a’ coimhead TBh?”
e) Mìrean: Tha fiosrachadh agus eisimpleirean den structair seo aig: https://storlann.co.uk/mirean/clar-amais/ag-innse-mu-rudan-a-tha-a-tachairt-aig-an-am-seo/

	Buil: ’S urrainn dhomh innse dè bha a’ tachairt ron a seo.

Bha … a’ ….
Cha robh ... a’ ....
Is urrainn dhomh innse dè bha mi a’ dèanamh ron seo.
Is urrainn dhomh innse dè bha cuideigin eile a’ dèanamh ron seo.
Faic rabhadh mu deidhinn a bhith a’ cleachdadh an structair seo aig https://storlann.co.uk/mirean/clar-amais/ag-innse-mu-rudan-a-tha-a-tachairt-aig-an-am-seo/tha-mi-a/obair-ire-t/
	
	Òrain: faic Mìrean gu h-ìosal
a) Mìrean: fiosrachadh: https://storlann.co.uk/mirean/clar-amais/ag-innse-mu-rudan-a-thachair-ron-a-seo/bha-an-robh-cha-robh/eisimpleir/ 

b) Mìrean: gnìomhan agus òrain: https://storlann.co.uk/mirean/clar-amais/ag-innse-mu-rudan-a-thachair-ron-a-seo/bha-an-robh-cha-robh/obair-ire-t/
          - naidheachdan

          - dràma


c) Inns stòiridh a’ cleachdadh fhaclan mar ‘a’ snàmh’, ‘a’ togail’ agus mar sin air adhart. Gach turas a chanas tu facal mar sin, feumaidh a’ chlann an gnìomh a dhèanamh (dh’fhaodadh tu clag a chleachdadh airson innse dhaibh gu bheil rud ri dhèanamh gus am fàs iad cleachdte ris a’ gheama), me:
Bha seachdain thrang aig Daibhidh. Diluain bha e a’ snàmh anns an amar aig an sgoil. Dimàirt chluich e ball-coise. Diciadain leugh e leabhar anns a’ chlas. Diardaoin bha e a’ fuine còmhla ri Granaidh. Dihaoine bha e ag obair anns a’ ghàrradh fad an latha. Disathairne bha e gu math sgìth agus cha do rinn e mòran.  

d) Dealbhan:  Iarr air na sgoilearan dealbh a dhèanamh a’ sealltainn daoine no beathaichean a’ dèanamh diofar rudan a chunnaic iad anns na làithean-saora no aig an deireadh-sheachdain.  Faighnich ceistean mar, “Dè bha an duine sin a’ dèanamh?  Dè bha thusa a’ dèanamh aig an àm sin?  An robh thusa a’ ……. idir?”

Co-ghnìomhairean ùine a-nis, an-dràsta, an uair sin, an-diugh, an-dè, a-nochd, a dh’aithghearr, às dèidh sin, a-màireach

Is urrainn dhomh innse cuin a tha rudeigin a’ tachairt no cuin a thachair / thachras rudeigin.

	
	Òrain & rannan:
· Tha sinn a’ falbh dhan sù an-dràsta; Tha Dòmhnall Mòr a-staigh; (https://seosibh.storlann.co.uk/thigachluich/) 

· Tha sinn a’ dol dhan sù an-dràsta (11-1-9 Aon, Dhà, Trì)

· Chan eil mo leannan ann an seo (12-8 Aon, Dhà, Trì)

· Ri plumadaich (13-1-4 Aon, Dhà, Trì)

· Seòlaidh sinn am bàt’ (15-1-2 Aon, Dhà, Trì)

a) Còmhradh làitheil: Coimhead còmhla air clàr-ama lèirsinneach a’ chlas.  Bruidhinn mu dheidhinn cuin a tha rudan a’ tachairt tron latha.

b) An aimsir: Bruidhinn mu dheidhinn aimsir an-diugh agus an-dè:  

“An robh e/i fuar an-dè?“
“ A bheil e/i  teth an-diugh?“
c) Naidheachan: Brosnaich a’ chlann innse cuin a thachair rudan sna naidheachdan aca.  Tha Powerpoint airson cuideachadh le seo ann an Goireasan: Tràth ìre 25.
d) Sgrìobhadh: Cruthaich sgeulachdan mar bhuidheann / clas:  Brosnaich a’ chlann do chuideachadh sgeulachd a chruthachadh, a’ taghadh cuin a thachair gach rud anns an sgeulachd.

	Buil: ’S urrainn dhomh innse mar a bha rudan ron a seo.

An robh?
Bha 
Cha robh 
Bha e beag agus gorm.
Cha robh duine ann.
Bha e gu math sàmhach.
Dè an t-aodach a bh’ air?
An robh fios agad?
An robh thu riamh …?
’S urrainn dhomh innse mar a bha rudan ron a seo.

	
	Òrain is rannan:
· Bha tac beag snog aig Dòmhnall Donn (11-1-2 Aon, Dhà, Trì)

· Cat ri taobh an teine (11-3-2 Aon, Dhà, Trì)

· Madainn mhath  (14-1 Aon, Dhà, Trì)

· Càit an robh thu? (14-1 Aon, Dhà, Trì)

a) Mìrean: fiosrachadh, eisimpleirean, gnìomhan agus òrain airson tràth ìre: http://storlann.co.uk/mirean/clar-amais/ag-innse-mu-rudan-a-thachair-ron-a-seo/bha-an-robh-cha-robh/
           - bruidhinn air sgeulachdan

           - naidheachdan

           - dràma

           - eachdraidh mo bheatha

           - An robh thu riamh …? (faic Poca làn cheistean gu h-ìosal)
b) Còmhradh làitheil: Faighnich ceistean airson an structar seo a dhaingneachadh.  Bruidhinn mu dheidhinn

c) Leugh sgeulachd gach latha agus bruidhinn mu dheidhinn charactaran agus àitean anns an sgeulachd, a’ cleachdadh an structair seo.

d) Poca làn cheistean: Goireasan:  tràth ìre 26 – Bha / Cha robh  Cuir na cairtean ann am meadhan a’ chearcaill far am faic a h-uile duine iad.  Tagh aon cheist agus faighnich i don sgoilear ri do thaobh.  Cuidich iad a bhith a’ freagairt san dòigh cheart.  Faodaidh an sgoilear sin ceist a thaghadh.  Cuidich iad a bhith a’ faighneachd na ceist sin don ath sgoilear agus mar sin air adhart, gus am faigh gach sgoilear cothrom ceist fhaighneachd agus a fhreagairt.  Brosnaich a’ chlann fhèin ceistean a dhèanamh suas leis an aon ghnìomhair.



	Buil: ’S urrainn dhomh innse dè thachair ron a seo.
	
	

	27 - 39
A’ freagairt leis a’ ghnìomhair cheart
’S urrainn dhomh innse dè thachair ron a seo (le gnìomhairean riaghailteach)
’S urrainn dhomh ceistean a fhreagairt leis a’ ghnìomhair cheart (le gnìomhairean riaghailteach).
Faic cuideachd 27- 40 agus 45 - 48 gu h-ìosal.
Tha barrachd obair air seo aig ìre 1 agus ìre 2.
Tha eisimpleirean de sheantansan feumail aig https://storlann.co.uk/mirean/clar-amais/ag-innse-mu-rudan-a-thachair-ron-a-seo/chuiran-do-chuir/eisimpleir/

	
	Òrain agus rannan:
· Uiseag bheag dhearg (chaidil)

· Èisg bhig (15-3-1 Aon, Dhà, Trì)

· An fheannag san tràigh (15-4-1 Aon, Dhà, Trì)

· Diog-deog, diog-deog, diog-deog (ruith, leum, bhuail) (https://seosibh.storlann.co.uk/thigachluich/)

a) Mìrean: https://storlann.co.uk/mirean/clar-amais/measgachadh/a-bheil-thu-deiseil-tha-an-robh-thu-ann-cha-robh/obair-ire-t/
· Teadaidh bochd

· Ball

· Poca làn cheistean

b) Mìrean: https://storlann.co.uk/mirean/clar-amais/ag-innse-mu-rudan-a-thachair-ron-a-seo/chuiran-do-chuir/
· Dè chuir mi orm an-diugh?

· Teadaidh bochd

       -      An do dh’fhàs e?

c) Còmhradh làitheil: Ceistean a dh’èireas gu nàdarra a-mach à obair làitheil:  Dè rinn thu …?   An do lorg thu …?  An tàinig thu air a’ bhus an-diugh?  An do dh’ith thu do dhinnear?  An do ghabh thu deoch fhathast?
An do nigh thu do làmhan?  An do thuit thu?  
d) Sgeulachdan:  Faighnich dè thachair ann an sgeulachdan le ceistean a dh’èireas gu nàdarra:

An do dh’ith Dadaidh Mathan an lìte?  An robh e toilichte?  Cò thàinig a-steach?   An do thuit i na cadal?   
e) Ceistean aig àm-cearcaill – a’ gabhail a-steach ceistean gòrach! Goireasan:  tràth ìre 27 - 39 - Poca làn cheistean.  Cleachd aon cheist no a dhà  (leis an aon ghnìomhair sa chiad dol a-mach) le buidheann bheag de sgoilearan agus cuir na cairtean ann am meadhan a’ chearcaill far am faic a h-uile duine iad.  Tagh aon cheist agus faighnich i don sgoilear ri do thaobh.  Cuidich iad a bhith a’ freagairt san dòigh cheart.  Faodaidh an sgoilear sin ceist a thaghadh.  Cuidich iad a bhith a’ faighneachd na ceist sin don ath sgoilear agus mar sin air adhart, gus am faigh gach sgoilear cothrom ceist fhaighneachd agus a fhreagairt.  Brosnaich a’ chlann fhèin ceistean a dhèanamh suas leis an aon ghnìomhair.

f) Mìrean: https://storlann.co.uk/mirean/clar-amais/ag-innse-mu-rudan-a-thachair-ron-a-seo/chaidhan-deachaidhcha-deachaidh/obair-ire-t/
· A’ cluich anns a’ ghainmhich (ceistean mar “An do lorg thu …”)

An do chuir?
Chuir / cha do chuir
’S urrainn dhomh innse dè thachair ron a seo (le gnìomhairean riaghailteach)
’S urrainn dhomh am freagairt ceart a thoirt airson “An do chuir?”
	
	Òrain & rannan:
-   Chuir iad mise dh’eilean leam fhìn (Ceòl nam Fèis 2)

a) Còmhradh sa chlas:  Ceistean gach latha mu dheidhinn aodach agus goireasan sgoile, me, An do chuir thu ort do bhrògan? An do chuir thu na deotairean air falbh gu sgiobalta?
b) Ceistean aig àm-cearcaill – a’ gabhail a-steach ceistean gòrach! Goireasan tràth ìre 27 – 39 - Poca làn cheistean
c) Mìrean: Tha fiosrachadh agus goireasan airson an structair seo aig: http://storlann.co.uk/mirean/clar-amais/ag-innse-mu-rudan-a-thachair-ron-a-seo/chuiran-do-chuir/
      - Dè chuir mi orm an-diugh?

      - An do dh’fhàs e?

Rinn / cha do rinn
’S urrainn dhomh am freagairt ceart a thoirt airson “An do rinn?”
	
	Òrain & rannan: 
· Rinn mi bodach-sneachd’ an-dè (Dè Thuirt Thu?)

· Cò rinn an rionnag bhrèagha? (Dè Thuirt Thu?)

· Phiseag bheag (Dè Thuirt Thu?)

· Na maragan aig Ruairidh (Dè Thuirt Thu?)

· I-bhì-a-da (Dè Thuirt Thu?)

· Chaidh mi dhan sgoil an-dè (10-17 Aon, Dhà, Trì)

· Chaidh mise dhan bhùth an-dè  (10-18 Aon, Dhà, Trì)

· Chuala mi bìog air a’ chreig 

· Rinn sinn bodach-sneachda an-diugh (13-5-1 Aon, Dhà, Trì)

a) Seinn: Ionnsaich òran agus faighnich ceistean stèidhichte air: me, An do rinn thusa bodach-sneachd’ an-dè?  An do rinn thusa dealbh san sgoil an-diugh?  
b) Còmhradh làitheil:  Cò rinn an dealbh sgoinneil seo? An do rinn thusa modail fhathast?  An do rinn thusa seo?   
b) Àm-cearcaill – ceistean, a’ gabhail a-steach ceistean gòrach! Goireasan tràth ìre 27 – 39 - Poca làn cheistean


	29
An do nigh?
Nigh / cha do nigh
’S urrainn dhomh am freagairt ceart a thoirt airson “An do nigh?”
	
	a) Còmhradh làitheil:  Ceistean gach latha às dèidh turas dhan taigh bheag / ro àm-dinneir ’s msaa.

An do nigh thu do làmhan?  Nìgh / Cha do nigh.
b) Àm-cearcaill – ceistean, a’ gabhail a-steach ceistean gòrach! Goireasan tràth ìre 27 – 39 - Poca làn cheistean

An do leum?
Leum / cha do leum
’S urrainn dhomh am freagairt ceart a thoirt airson “An do leum?”
	
	a) Spòrs:  An do leum thu seachad air an loidhne bhuidhe?  An do leum thu cho àrd ’s a b’ urrainn dhut?  
b) Àm-cearcaill – ceistean, a’ gabhail a-steach ceistean gòrach! Goireasan tràth ìre 27 – 39 - Poca làn cheistean
c) Matamataig:  Fhad ʼs a tha sibh aʼ cluich geama-bùird: “Leum mi bho 3 gu 5.  Cia mheud àite a leum mi?”

An do thuit?
Thuit / cha do thuit
’S urrainn dhomh am freagairt ceart a thoirt airson “An do thuit?”
	
	a) Còmhradh làitheil:  An do thuit thu anns an raon-chluiche? 
An do thuit thu nad chadal aig àm-dinneir?  An do thuit duine sam bith far a’ bhaidhsagail? 
b) Àm-cearcaill – ceistean, a’ gabhail a-steach ceistean gòrach!  An do thuit gràn-ròsta a-mach às an speur an-dè?  Goireasan tràth ìre 27 – 39 - Poca làn cheistean 
c) Saidheans:  An do thuit e gu luath no gu slaodach?  An do thuit e suas no sìos?
d) Àm-sgeulachd/dràma: Coimhead air an sgeulachd ‘Chicken Licken’ air You Tube ’s am fuaim air a chur dheth agus inns an sgeulachd don chloinn sa Ghàidhlig. Dh’fhaodadh a’ chlann pupaidean a dhèanamh airson an sgeulachd ath-innse.

An do dh’ith? Dh’ith /cha do dh’ith
’S urrainn dhomh am freagairt ceart a thoirt airson “An do dh’ith?”
	
	Òrain & rannan:
· Na maragan aig Ruairidh (1-10 Aon, Dhà, Trì)

· Còig ùbhlan air a’ bhòrd (7-16 Aon, Dhà, Trì)

· Èisg bhig (15-3-1 Aon, Dhà, Trì)

Sgeulachdan:
· ‘Am Burras Acrach’ le Eric Carle

a) Seinn: Ionnsaich òran agus faighnich ceistean stèidhichte air: me, An do dh’ith thusa na maragan?  Cò dh’ith an ubhal sin?    
b) Còmhradh làitheil:  An do dh’ith thu piotsa an-dè? An do dh’ith thu a h-uile pàirt dheth?   Dè dh’ith thu airson do dhinneir an-diugh?
c) Àm-cearcaill – ceistean, a’ gabhail a-steach ceistean gòrach!  Goireasan tràth ìre 27 – 39 - Poca làn cheistean 
d) Àm-sgeulachd/dràma: Coimhead air an sgeulachd ‘Na Trì Gobhair Ghreannach’ air  https://www.youtube.com/watch?v=QED61_2Y2yI air You Tube agus faighnich ceistean mar, “

An deach? /Chaidh / cha deach
’S urrainn dhomh am freagairt ceart a thoirt airson “An deach?”
Mìrean: Lorgar fiosrachadh agus eisimpleirean aig  http://storlann.co.uk/mirean/clar-amais/ag-innse-mu-rudan-a-thachair-ron-a-seo/chaidhan-deachaidhcha-deachaidh/

	
	Òrain is rannan:  
· Seoc is Sìne (Dè thuirt thu?)

· Blàrag (Dè thuirt thu?)

· Chaidh còig tunnagan beaga a shnàmh (Dè thuirt thu?)

· Chaidh mi dhan sgoil an-dè (10-17 Aon, Dhà, Trì)

· Chaidh mise dhan bhaile (Dè thuirt thu?)

· Chaidh mise dhan bhùth an-dè (Dè thuirt thu?)

· Chaidh sinn a bhuain na mònach (Dè thuirt thu?)

· Còig luchainn bheaga gheala (Dè thuirt thu?)

· Noah ’s a bhean ’s a mhic (7-24 Aon, Dhà, Trì)

· Fìdeag a’ phoilis (9-5 Aon, Dhà, Trì)

· Càit an deach am bodach-sneachda (13-5-8 Aon, Dhà, Trì)

· Rinn mi bodach-sneachda snog (13-5-14 Aon, Dhà, Trì)

a) Seinn: Ionnsaich òran agus faighnich ceistean stèidhichte air: me, Càit an deach Seoc is Sìne?  An deach sioraf dhan àirc?  An deach thusa dhan bhùth an-dè?
b) Còmhradh làitheil: An deach thu dhan taigh-bheag?  An deach thu dhachaigh air a’ bhus an-dè?  Càit an deach thu às dèidh na sgoile an-dè? 
c) Àm-cearcaill – ceistean, a’ gabhail a-steach ceistean gòrach!  An deach thu gu Màrs an-dè? Goireasan tràth ìre 27 – 39 - Poca làn cheistean 
c) Geama airson raon-cluiche no àm-cleasachd - Pocain pònair anns a’ bhogsa: Tha aon duine a’ faighinn 3 pocain pònair agus feumaidh iad an tilgeil ann am bogsa a tha pìos air falbh.  Às dèidh gach cothrom, èighidh an tidsear: “An deach e dhan bhogsa?” 
Sgoilearan: “Chaidh / Cha deach!”

An tuirt?
Thuirt / cha tuirt
’S urrainn dhomh am freagairt ceart a thoirt airson “An tuirt?”
	
	Sgeulachdan:
· ‘Ceann-fionn’ le Polly Dunbar (Acair)

a) Mìrean: Lorgar fiosrachadh, eisimpleirean agus gnìomh aig  https://storlann.co.uk/mirean/clar-amais/ag-innse-mu-chuisean-a-tha-aon-cheum-a-mach/tha-mi-a-smaoineachadh-gu-bheil-thu-ceart/obair-ire-t/
        - Geama: Dè Thuirt Thu?

b) Geama:  Thuirt Seonag / Cha tuirt Seonag:   Cluich mar ‘Tha Sìm ag ràdh, ach ma thòisicheas tu le ‘Thuirt Seonag’ feumaidh a’ chlann an rud sin a dhèanamh agus ma thòisicheas tu le ‘Cha tuirt Seonag’, cha bu chòir dhaibh an rud a dhèanamh.

c) Àm-sgeulachd:  Faighnich dè thuirt diofar charactaran.

Lìon a-steach builgeanan-cainnt airson sealltainn dè thuirt iad (Sgeulachdan Traidiseanta DVD eadar-ghnìomhail)

An cuala?
Chuala / cha chuala
’S urrainn dhomh am freagairt ceart a thoirt airson “An cuala?”
	
	Òrain & rannan:  
· Chuala mi a’ chuthag 

· An cuala tu?

· Aon, dhà, trì, tha cuilean agam fhìn

· Chaidh mise dhan bhùth an-dè

· An cuala tu na craobhan a’ gabhail deoch? (13-1-8 Aon, Dhà, Trì)

a)  Àm-cearcaill – ceistean, a’ gabhail a-steach ceistean gòrach!  Goireasan tràth ìre 27 – 39 - Poca làn cheistean 
b) Mìrean: Tha fiosrachadh, eisimpleirean agus gnìomhan airson tràth ìre aig: https://storlann.co.uk/mirean/clar-amais/ag-innse-mu-rudan-a-thachair-ron-a-seo/chaidhan-deachaidhcha-deachaidh/
        - Geama: Tha Sìm ag ràdh “Chuala mi … / Cha chuala mi ….”

       - Ceòl

c) Ionnsachadh a-muigh: Faighnich ceistean a-muigh san raon-cluiche no sa phàirc: Dè chuala tu?  An cuala tu eun a’ seinn?   An cuala tu a’ ghaoth a’ sèideadh?  An cuala tu an t-uisge a’ tuiteam anns na lòin?  
d) Còmhradh làitheil: An cuala sibh dè thuirt mi?  An cuala sibh an glag? Tha mi a’ smaointinn gun cuala mi cuideigin a’ gnogadh air an doras. An cuala tusa sin?

Am faca? 
Chunnaic/Chan fhaca
’S urrainn dhomh am freagairt ceart a thoirt airson “Am faca?”
	
	Òrain & rannan:  
· I-bhì-a-da 

· Am bodach beag annasach 

· Aon, dhà, trì, tha cuilean agam fhìn 

· Chaidh mi dhan sgoil an-dè (10-17 Aon, Dhà, Trì)

· Chaidh mise dhan bhaile

· Chaidh mise dhan bhùth an-dè (10-18 Aon, Dhà, Trì)

· Faca tu saor an t-sàbhaidh ?

· Aig a’ chidhe (15-2-2 Aon, Dhà, Trì)

· Pacaidean is pocannan (1-16 Aon, Dhà, Trì)

· Am faca sibh marcaichean?  (chunnaic)  (Ged is e duanag airson leanabhan a tha seo, gabhaidh e atharrachadh gu furasta airson clann rud beag nas sine.)
Sgeulachdan:
· Am faca tu riamh?  Le Gwen Bowie

a) Mìrean: Tha fiosrachadh, eisimpleirean agus gnìomhan airson tràth ìre aig: https://storlann.co.uk/mirean/clar-amais/ag-innse-mu-rudan-a-thachair-ron-a-seo/chaidhan-deachaidhcha-deachaidh/
        - Geama: Tha Sìm ag ràdh  “Chunnaic mi … / Chan fhaca mi ….”

        - Chaidh mise dhan t-sutha

        - Rudan gòrach

b)  Àm-cearcaill – ceistean, a’ gabhail a-steach ceistean gòrach!  Goireasan tràth ìre 27 – 39 - Poca làn cheistean 
c) Ionnsachadh a-muigh: Faighnich ceistean a-muigh san raon-cluiche no sa phàirc:  Dè chunnaic sibh?  Am faca sibh damhan-allaidh?   Am faca sibh eun a’ sgèith seachad?

An tàinig?
Thàinig / cha tàinig
’S urrainn dhomh am freagairt ceart a thoirt airson “An tàinig?”
	
	a)  Àm-chearcaill – ceistean, a’ gabhail a-steach ceistean gòrach!  Goireasan tràth ìre 27 – 39 - Poca làn cheistean 
b) Matamataig:  dèan pictograf a’ sealltainn ciamar a thàinig clann dhan sgoil. Brosnaich iad fhèin na ceistean fhaighneachd, me, Ciamar a thàinig thu dhan sgoil an-diugh? An tàinig thu ann an càr? An tàinig thu ann an heileacoptair? agus a bhith a’ freagairt le Thàinig no Cha tàinig.

	38
An tug?
Thug / cha tug
’S urrainn dhomh am freagairt ceart a thoirt airson “An tug?”
	
	Òrain & rannan:  
       - Blàrag 

        - Còig uighean ann am basgaid 

a) Còmhradh làitheil: Cò thug (banana) dhan sgoil an-diugh? An tug thu criospan dhan sgoil an-diugh?
b) Seall agus inns: Cò thug sin dhut?  An tug Dadaidh/ Mamaidh / Granaidh /caraid dhut e?
c) Àm-cearcaill – ceistean, a’ gabhail a-steach ceistean gòrach!  Goireasan tràth ìre 27 – 39 - Poca làn cheistean 

An d’ fhuair?
Fhuair / cha d’ fhuair
’S urrainn dhomh am freagairt ceart a thoirt airson “An d’ fhuair?”
	
	Òrain & rannan:
         -    Brògan ùra (Dè thuirt thu?)

         -   Chaidh mise dhan bhùth an-dè (10-18 Aon, Dhà, Trì)

          -  Mo Chòineachan http://www.smo.uhi.ac.uk/gaidhlig/alltandubh/orain/An_Coineachan.html
a) Àm-cearcaill – ceistean, a’ gabhail a-steach ceistean gòrach!  Goireasan tràth ìre 27 – 39 - Poca làn cheistean
b) Mìrean: Tha fiosrachadh, eisimpleirean agus gnìomhan airson tràth ìre aig: https://storlann.co.uk/mirean/clar-amais/ag-innse-mu-rudan-a-thachair-ron-a-seo/chaidhan-deachaidhcha-deachaidh/
       - Geama: Pocain pònair anns a’ bhogsa “Cia mheud a fhuair thu dhan a’ bhogsa?”
c) Còmhradh làitheil: An d’ fhuair a h-uile duine cothrom / pìos pàipeir / peansail?   


	Buil: ’S urrainn dhomh innse ciamar a thachras rudeigin.

Gu math, gu luath, gu dòigheil, gu trang, gu slaodach …
Cho socair, cho trang &c.
’S urrainn dhomh bruidhinn mu dheidhinn ciamar a thachair rudeigin no ciamar a tha mise no cuideigin eile a’ dèanamh rudeigin.

	
	Òrain is rannan:
· Ciamar a tha sibh?  Tha gu math!

· Anns aʼ chidsin (1-7 Aon, Dhà, Trì)
· Tha an t-acras orm (1-12 Aon, Dhà, Trì)

· Luath is socair (11-1-8 Aon, Dhà, Trì)

· Uisge fuar no uisge blàth (13-1-12 Aon, Dhà, Trì)

· Tha e a’ sileadh (13-1-13 Aon, Dhà, Trì)

· An geamhradh a’ tighinn (13-3-6 Aon, Dhà, Trì)

· Bàt’ air a’ mhuir (15-1-4 Aon, Dhà, Trì)

· An sgarbh (15-4-4 Aon, Dhà, Trì)

a) Còmhradh sa chlas: Thoir stiùireadh don clann tron latha a’ cleachdadh cuid de na h-abairtean seo, me, A bheil thu gu math?  An do chluich sibh gu dòigheil?   Bidh sinn ag obair gu sàmhach!  Seinnidh sinn gu h-àrd!  
b) Àm-sgeulachd: Bruidhinn mu dheidhinn ciamar a rinn caractaran rudan ann an sgeulachdan, me, Ciamar a ruith an geàrr – gu luath no gu slaodach?  Ciamar a bhios tusa a’ ruith – gu luath no gu slaodach? Gu h-obann, leum am madadh-allaidh a-mach às an leabaidh!”


	Buil: ’S urrainn dhomh innse dè tha aig cuideigin no cò leis a tha rud.

Cò leis a tha seo?  ’S ann leamsa a tha e.  ’S ann le … a tha e. 
’S urrainn dhomh innse cò leis a tha rudeigin.
	
	Òrain & rannan: 
         - Cò leis tha ’n crodh druimfhionn ud thall?

         - Taighean ‘Fàilte, fàilte, thig a-staigh, Saoil cò leis a tha an taigh?’  https://www.bbc.co.uk/programmes/p00g9hm0
Sgeulachdan:
· Bròg is Ad, Cò leis a tha iad? (Acair 2013)

a) Còmhradh làitheil:  Faighnich do na sgoilearan cò leis a tha bogsaichean bìdh, còtaichean, peansailean ’s msaa.   Brosnaich a’ chlann fhèin a bhith a’ faighneachd nan ceistean seo.  Cò leis a tha seo?  An ann leatsa a tha e?
b) Mìrean: Fiosrachadh, eisimpleirean, gnìomhan agus òrain a bharrachd aig https://storlann.co.uk/mirean/clar-amais/a-bruidhinn-gu-pearsanta/tha-car-ur-aig-calum/obair-ire-t/
            - Cò leis a tha seo?

c) Àm-sgeulachd:  Faighnich cò leis a tha rudan ann an dealbhan nuair a tha sibh a’ leughadh no a’ coimhead sgeulachd:  Cò leis a tha an cat seo?  Cò leis a tha an slat seo?  ’s msaa

Tha … aig …
Tha … agam.
Tha … agad.
Tha … aige /aice.
’S urrainn dhomh innse dè tha aig cuideigin.
Faic cuideachd 
15
	
	Òrain & rannan:   
         -   https://soundcloud.com/go-gaelic songs 8 Pets

         -   Tha bean agam, tha taigh agam (4-15 Aon, Dhà, Trì)

         -   Tha làraidh aig Dòmhnall (5-5 Aon, Dhà, Trì)

         -   Bòtannan dearg (4-12 Aon, Dhà, Trì)

         -   Tha ad àrd agam (Rannan Gòrach)

         -   Tha bean agam, tha taigh agam

         -   Tha bò dhubh agam (11-5-5 Aon, Dhà, Trì)

         -   Ri plumadaich (13-1-4 Aon, Dhà, Trì)

         -    Tha bàta beag agamsa (15-1-1 Aon, Dhà, Trì)

a) Mìrean: airson fiosrachadh, eisimpleirean, gnìomhan agus òrain a bharrachd:  https://storlann.co.uk/mirean/clar-amais/a-bruidhinn-gu-pearsanta/mi-thutu-e-i-sinn-sibh-iad/obair-ire-t/
b) Àm-cearcaill:  Bruidhinn mu dheidhinn teaghlaichean / dèideagan/ peataichean.  “A bheil bràthair agad, a ……?”  “A bheil cù aig ….?”
c) Còmhradh làitheil:  Dè tha agad airson grèim-bìdh an-diugh?  A bheil … agad?  A bheil litir agad dhomh?  

d) Coimhead air dealbh de chuideigin ann an sgeulachd agus faighnich don chloinn dè tha aige / aice.

e) Tagh nighean agus balach agus thoir dhaibh poca le diofar rudan ann. Faighnich “A bheil …. agad, Iain?”   “A bheil … agad, a Chatrìona?”  An uair sin inns dhan chlas, “Tha creidhean gorm aige.”  / “Chan eil cèic teòclaid aice.”
f) Ceangail ri sgrìobhadh: Iarr air a’ chlann dealbh a dhèanamh de chuideigin agus innse dè tha aig a’ charactar anns an dealbh.

g) Geama:  Cluich geama ‘Happy families’ agus brosnaich a’ chlann a bhith a’ faighneachd “A bheil ..... agad?” agus a’ freagairt le “Chan eil … agam/ Tha … agam.”

Seo an leabhar agam / agad
 an .... aige / aice / aca.
’S urrainn dhomh innse cò aig a tha rudeigin.
Mìrean: fiosrachadh agus eisimpleirean http://storlann.co.uk/mirean/clar-amais/a-bruidhinn-gu-pearsanta/tha-car-ur-aig-calum/
	
	Òrain is rannan:
· Dìleas (11-2-2 Aon, Dhà, Trì)

a) Còmhradh làitheil sa chlas:  Gabh a h-uile cothrom na structaran seo a’ chleachdadh gus an cluinn na sgoilearan gu tric iad, me, Càit a bheil an … agad?   Seo an leabhar agam / aig …./ agad(sa). Seo an leabhar ùr againn.  Dè an coltas a th’ air an … agad?
b) Bruidhinn mu dheidhinn charactaran ann an sgeulachdan, daoine ann an dealbhan:  Seo … agus an ....... agam / agad/ aige/aice/ aca.
c) Ceangail ri sgrìobhadh: “Dèan dealbh den …. agad.”  

mo phiuthar,  
do bhràthair,
mo charaid,
mo mhàthair
do mhamaidh
mo cheann,
do làmh
ar casan
’S urrainn dhomh innse cò aig a tha rudeigin, a’ cleachdadh mo, do no ar.

	
	Òrain agus rannan:  
· Mo leanabh beag, bàn

· Mo chasan dubh

· Cuir do làmhan air do cheann

· Tha mo chòta bog fliuch (13-1-2 Aon, Dhà, Trì)

· Buail do bhoisean (2-24 Aon, Dhà, Trì)

· Cuir ort do stocainnean mar seo (4-3 Aon, Dhà, Trì)

· Aodach airson uisge  (4-11 Aon, Dhà, Trì)

· Bòtannan dearg (4-12 Aon, Dhà, Trì)

· Uisge a’ tuiteam (4-13 Aon, Dhà, Trì)

· Anns a’ pholl (4-20 Aon, Dhà, Trì)
· Splis Splais (13-1-3 Aon, Dhà, Trì)

· Ma tha thu toilichte an-diugh; Crathaidh mi mo làmhan; Càit a bheil do shùilean?;  Damhan-allaidh a’ dannsa; (https://seosibh.storlann.co.uk/thigachluich/)

· Mi le m’ uilinn air mo ghlùin  (sèist agus rannan 1 & 2)
· Seo mar a bhios sinn a’ cluich (10-1 Aon, Dhà, Trì)

· Làithean-sgoile (10-24 Aon, Dhà, Trì)

· Uisge fuar, sneachda bàn (13-3-1 Aon, Dhà, Trì)

· Paisg do làmhan (14-8 Aon, Dhà, Trì)

· Bog an òrdag mhòr sa chuan (15-6-2 Aon, Dhà, Trì)

Còmhradh sa chlas :
Bruidhinn mu dheidhinn dealbhan camara agus inns dè tha anns na dealbhan a’ cleachdadh ‘mo / agam’ a rèir ’s dè tha freagarrach.  

Cuidich a’ chlann a bhith a’ bruidhinn mun dealbhan fhèin san aon dòigh.

http://storlann.co.uk/mirean/clar-amais/a-bruidhinn-gu-pearsanta/mi-thutu-e-i-sinn-sibh-iad/

a bràthair, 
a bhràthair,
a p(h)iuthar,
a m(h)àthair, 
athair,
a h-athair,
a m(h)ac
a nighean
a c(h)araid, 
a s(h)eanair
a s(h)eanmhair
mu a ceann
mu cheann
mu h-amhaich
mu amhaich
an athair / am màthair
’S urrainn dhomh innse cò aig a tha rudeigin, a’ cleachdadh a no an.

	
	Òrain & Rannan:
· Chaidh Noah, ’s a bhean ’s a mhic dhan àirc

· Aitiù! Aitiù  (11-7-6 Aon, Dhà, Trì)

· Bodach-sneachd’ le ad mu cheann (13-5-10 Aon, Dhà, Trì)

a) Mìrean: fiosrachadh, eisimpleirean agus barrachd òrain airson tràth ìre aig http://storlann.co.uk/mirean/clar-amais/a-bruidhinn-gu-pearsanta/mi-thutu-e-i-sinn-sibh-iad/
b) Còmhradh sa chlas: Bruidhinn mu dheidhinn charactaran ann an sgeulachdan, gus an cluinn a’ chlann na h-abairtean seo tric, me,

Seo Goldilocks agus a màthair.  Seo Dadaidh Mathan agus a mhac. Seo Nighean Bheag a’ Chòta Dheirg còmhla ri a seanmhair.
b) Bruidhinn mu dheidhinn dealbhan camara agus inns dè tha anns na dealbhan a’ cleachdadh a / aige / aice a rèir ’s dè tha freagarrach.  

c) Bruidhinn mu dheidhinn na dealbhan ann am powerpoint. Goireasan: tràth ìre 45 - powerpoint a piuthar, a phiuthar ’s msaa


	Buil: ’S urrainn dhomh faighneachd airson rudeigin / amas innse

Am faod mi …
Am faigh mi …
Tha mi ag iarraidh ...
’S urrainn dhomh faighneachd airson rudeigin.
	
	Òrain & rannan: 
· A’ dol dhan bhùth (5-8 Aon, Dhà, Trì)

a) Còmhradh làitheil sa chlas:  Dèan cinnteach gun cluinn a’ chlann na h-abairtean seo gu tric:  Dè tha thu ag iarraidh?  Tha mi ag iarraidh ... Am faigh mi ...    Am faod mi ... ?
b) Geama:  A Ghranaidh, am faod mi?
’S e aon duine (an tidsear no sgoilear) an neach-gairm agus bidh e/i a’ seasamh aig aon cheann den talla, a’ coimhead air falbh bhon a h-uile duine eile, a bhios a’ seasamh aig a’ cheann eile den talla.  Bidh an neach-gairm ag èigheachd a-mach stiùireadh do chuideigin sa chlas: (me, “A Mhàiri, gabh 5 ceumannan air adhart.”   Feumaidh Màiri freagairt le “Am faod mi?” agus bidh an neach-gairm ag ràdh “Faodaidh.”   An uair sin bidh Màiri a’ gabhail 5 ceumannan air adhart.  Mura can i, “Am faod mi?” feumaidh i a dhol air ais chun an toisich. An uair sin, taghaidh an neach-gairm cuideigin eile.  ’S e amas a’ gheama an ceann eile den talla a ruighinn an toiseach.

Leasachadh:  Tha iomadh dòigh ann briathrachas eile a thoirt a-steach dhan gheama seo.  Faodaidh an neach stiùireadh diofraichte a thoirt seachad.  Seo eisimpleirean:

“Gabh 2 cheum bheag air adhart.”
“Gabh ceum mòr / beag air adhart.“
“Dèan sgàilean.“  (Sgaoil a-mach do ghàirdeanan agus leum mun cuairt ann an cearcall.)

“Dèan post-lampa.“ (Laigh air an làr agus sìn a-mach do ghàirdeanan.  Seas far an ruig bàrr do chorragan.”

“Gabh trèana luath gu Glaschu.”  Ruith gu luath suas an talla, timcheall air an neach-gairm agus air ais sìos an talla gus an èigh an neach-gairm “STAD!”

“Gabh trèana mall /slaodach gu Glaschu.” Mar gu h-àrd, ach a’ coiseachd an àite a’ ruith.

No dh’fhaodadh an neach-gairm stiùireadh a thoirt do bharrachd air aon duine aig an aon àm, me, “Ma tha brògan dubha ort, gabh ceum beag air adhart.”  “Ma tha an litir ‘s’ nad ainm, gabh trèana luath gu Glaschu.”

Dè tha thu a’ dol a dhèanamh?
Tha mi a’ dol a ...
’S urrainn dhomh innse dè tha mi a’ dol a dhèanamh.
	
	Òrain agus Rannan:
· Tha flùr agus ìm (1-8 Aon, Dhà, Trì)

· Tha Mamaidh aig a’ chucair (1-9 Aon, Dhà, Trì)

· Tha mi a’ dol a dhèanamh cèic (Dè Thuirt Thu?)

a) Tha fiosrachadh agus gnìomhan airson tràth ìre airson an structair seo aig Mìrean: https://storlann.co.uk/mirean/clar-amais/ag-innse-mu-rudan-a-thachras-as-deidh-seo/tha-mi-dol-a-sheinn-tha-mi-dol-a-dheanamh-dealbh/
          - dè tha mi a’ dol a dhèanamh

          - caismeachd

          - sgeulachdan

b) Còmhradh làitheil sa chlas:  Dèan cinnteach gun cluinn a’ chlann abairtean mar seo gu tric: 
Dè tha thu a’ dol a dhèanamh a-nis?  An-dràsta, tha sinn a’ dol a ghabhail òran.  A bheil thu a’ dol a pheantadh? Dè tha thu a’ dol a dh’ ithe? Chan eil mi a’ dol a thòiseachadh gus a bheil a h-uile duine deiseil! Saoil dè tha a’ dol a thachairt?


	Buil: ’S urrainn dhomh mo bheachd a thoirt seachad air rudan.

An toigh leat …?
Is toigh leam …
Cha toigh leam ..
Is caomh leam …
’S urrainn dhomh innse dè as toigh leam agus dè nach toigh leam.
	
	Òrain & rannan:  
· ’S toigh leam mo bhiadh (Dòtaman – Aon, Dhà, Trì 1-4)

· Is toigh leam a bhith peantadh (Aon, Dhà, Trì 10-22b)

· Is toigh leam ugh (1-3 Aon, Dhà, Trì)

· Aon, dhà, trì, is toigh leam fhìn tì (7-1 Aon, Dhà, Trì)

· Cò leis as toigh uisge? (13-1-10 Aon, Dhà, Trì)

· An saighdear, an seòladair (9-16 Aon, Dhà, Trì)

· Ri plumadaich (13-1-4 Aon, Dhà, Trì)

· Cò leis as toigh uisge? (13-1-10 Aon, Dhà, Trì)

· Diteag! Diteag! (13-1-11 Aon, Dhà, Trì)

· Tha e a’ sileadh (13-1-13 Aon, Dhà, Trì)

· Cha toigh leam an geamhradh (13-3-5 Aon, Dhà, Trì)

· Èisg bhig (15-3-1 Aon, Dhà, Trì)

Sgeulachdan:
·  ‘Is mise Ialtag’ (Acair)

· ‘Thèid sinn air a’ bhus’ le Michael Rosen (Acair)

a) Àm-cearcaill:  Seall rudeigin as toigh leat don chloinn agus can, “Is toigh leamsa ... An toigh leatsa …….?” Brosnaich a’ chlann a bhith a’ freagairt le “Is toigh / Cha toigh*.”  An uair sin faodaidh iadsan rudeigin a thaghadh as toigh leotha agus faighneachd don ath sgoilear, “An toigh leatsa ….?”   Dh’fhaodadh sibh seo a dhèanamh le dathan, dealbhan de bheathaichean ann an leabhar no air postair, dealbhan de charactaran bho sgeulachd. (Tha cairtean airson cuideachadh le seo ann an Goireasan: tràth ìre 48 - An toigh leat.
*Glè thric cluinnidh tu seo mar Is toigh l'
b) Èisteachd:  https://go-gaelic.scot/audio-15-hobbies/    
c) Seinn:  Ionnsaich an t-sèist agus ’s dòcha aon rann den òran ‘Eilean mo Ghaoil’. Goireasan: tràth ìre 48 – Eilean mo Ghaoil.    Faighnich don chloinn dè an t-àite as caomh leotha.  Dh’fhaodadh iad dealbh a dhèanamh dheth, no dealbh camara a thoirt a-steach airson seall agus inns.  No dh’fhaodadh iad dealbh a dhèanamh airson an òrain Eilean mo Ghaoil.

Is toigh leam seo oir …
Cha toigh leam seo oir ...
’S urrainn dhomh innse carson as toigh leam no nach toigh leam rudeigin
	
	a) Seall agus inns:  Seall rudeigin as toigh leatsa don chloinn agus inns dhaibh carson as toigh leat e,a’ cleachdadh aon de na structaran gu h-ìosal.  Cuidich iad a bhith a’ cleachdadh an aon structair nuair a tha iad fhèin a’ sealltainn rudeigin dhan chlas.  

b) Àm-sgeulachd: Bruidhinn mu dheidhinn sgeulachd.  Inns don chloinn carson as toigh leat an sgeulachd,, me, “Is toigh leam an sgeulachd seo oir tha caractaran èibhinn innte.”  Faighnich dhaibh dè as toigh leotha mu dheidhinn na sgeulachd.

c) Ceòl: Bruidhinn mu dheidhinn òran no fonn a chuala iad.  Inns don chloinn carson as toigh leatsa am fonn no an t-òran, me, “Is toigh leam am fonn seo oir tha e sunndach.” “Is toigh leam an ceòl sin oir is toigh leam fuaim na pìoba.”   Faighnich dhaibh dè as toigh leotha mu a dheidhinn.  Dh’fhaodadh iad dealbhan a dhèanamh airson sealltainn ciamar a tha an ceòl a’ toirt orra faireachdainn.

An urrainn dhut …?
Is urrainn dhomh …
Chan urrainn.
’S urrainn dhomh innse dè as urrainn dhomh a dhèanamh agus dè nach urrainn dhomh a dhèanamh.
	
	Òrain & rannan :  
- Is urrainn dhomh comhartaich (faic Mìrean gu h-ìosal)

- Is urrainn dhomh suidhe (Dè Thuirt Thu ? / 10-22a Aon, Dhà, Trì)

- Rann mu chuan (15-5-2 Aon, Dhà, Trì)

a) Mìrean : Tha tòrr eisimpleirean de ghnìomhan eile a ghabhas dèanamh airson an structar seo a chleachdadh aig: 

http://storlann.co.uk/mirean/clar-amais/rudan-as-urrainn-dhut-a-dheanamh-agus-a-leithid-sin/s-urrainn-dhomh-draibheadh/
· Pupaidean

· Tha Sìm ag ràdh

· Is urrainn dhomh comhartaich

· Dràma

b) Còmhradh làitheil : An urrainn dhut seo fhaicinn?  An urrainn dhuibh a bhith cho sàmhach ri luchagan?  Chan urrainn dhomh do chluinntinn.
c) Geama : 10 ceistean  – Cuir rudeigin am falach ann am poca.  Feumaidh a’ chlann obrachadh a-mach dè th’ ann le bhith a’ faighneachd cheistean mar : An urrainn dhuibh an rud ithe ?  An urrainn dhuibh sgrìobhadh leis an rud ?  An urrainn dhomh an rud fhaicinn anns a’ chlasrum ?  An urrainn dhuibh an rud a chur oirbh?  An urrainn dhuibh an rud a ghearradh? mus faighnich iad  An e …. a th’ ann ? 
c) Àm-cearcaill: Iarr air sgoilear beathach a thaghadh gun a bhith ag innse do dhuine sam bith eile.  (Tha cairtean le dealbhan ann an Goireasan – tràth ìre 8 a dh’fhaodadh sibh cleachdadh airson seo, no dh’fhaodadh iad dìreach beathach a thaghadh iad fhèin.)  Feuchaidh a’ chlann eile obrachadh a-mach dè am beathach a thagh iad le bhith a’ faighneachd cheistean, me,  An urrainn dhut leum?   An urrainn dhut sgèith?  An urrainn dhut snàmh?  An urrainn dhut cladhach? An urrainn dhut ruith gu luath?

Tha …. math air ….
’S urrainn dhomh innse dè na rudan air a bheil mi math.
	
	Òrain & rannan: 
· Èisg bhig (15-3-1 Aon, Dhà, Trì)

a) Còmhradh làitheil agus sgeulachdan :  Bruidhinn mu dheidhinn rudan air a bheil a’ chlann agus caractaran ann an sgeulachdan math,  me, Tha … math air èisteachd.  Tha an losgann math air leum.
b) Àm-cearcaill:  Cuir cairtean ann am meadhan a’ chearcaill.  Tog aon chairt agus faighnich dhan sgoilear ri do thaobh, “A bheil thu math air …?”  Cuidich iad a bhith a’ freagairt ann an seantans: “Tha mi math air .../ Chan eil mi math air …. fhathast.”  An uair sin faodaidh an sgoilear sin cairt a thaghadh agus a’ cheist a chur air an ath sgoilear ’s msaa.  Goireasan: tràth ìre 52 – A bheil thu math air ...?
c) Topaig: beathaichean – dèan taisbeanadh de bheathaichean (dealbhan nan sgoilearan) agus faighnich don chloinn dè an fheadhainn a tha math air snàmh / sgèith / ruith / snàgadh / cladhach / seinn ’s msaa.  

Leudachadh:  Seall dealbh de bheathach don chloinn.  An urrainn dhaibh innse carson a tha am beathach sin math air snàmh / sgèith / ruith / snàgadh / cladhach?  

	Buil: ’S urrainn dhomh innse ciamar a tha cuideigin a’ faireachdainn.

Tha mi toilichte / sgìth / brònach / feargach / diùid …
’S urrainn dhomh bruidhinn mu dheidhinn faireachdainnean.
	
	Òrain & rannan:
· Buain an rainich (12-21 Aon, Dhà, Trì)

· Tha sinn uile toilichte (Bi Sunndach agus Seinn)

· Iomair am bàta (https://seosibh.storlann.co.uk/thigachluich/)

Leabhraichean:
· ‘Fios is Faireachdainn!’ le Jess Stockham (Acair)

· ‘Ma tha thu sona is air do dhòigh’ le Annie Jubler (Acair)

· ‘Mgr Tìgear a’ dol Fiadhaich’ le Peter Brown (Acair)

· ‘Am Bàta Beag Brònach’ le Ceiteag NicGhriogair

a) Àm-sgeulachd: Bruidhinn mu dheidhinn faireachdainnean charactaran ann an sgeulachdan.

b) Àm-cearcaill / clàradh: “Ciamar a tha thu a’ faireachdainn an-diugh?” Cuidich gach sgoilear a bhith a’ freagairt agus a’ faighneachd an aon cheist don ath sgoilear.   Còmhradh stèidhichte air ‘Emotion Talks’.

c) Dràma: Cuir dealbhan de dhiofar fhaireachdainnean air cairtean bun-os-cionn air an làr ann am meadhan a’ chearcaill.  Iarr air sgoilear cairt a thogail agus an t-aodann sin a dhèanamh.  Faighnich, “Ciamar a tha …. a’ faireachdainn?” agus cuidich a’ chlann a bhith a’ freagairt ann an seantans: “Tha e/ i ...........” Goireasan: tràth ìre 53 - cairtean airson faireachdainnean
d)  Dràma:  Dèan aodann feargach/ sgìth/ toilichte / brònach/ diùid / iomagaineach agus faighnich don chloinn, “Ciamar a tha mi a’ faireachdainn?”  Cuidich iad a bhith a’ freagairt, “Tha sibh ….”  

Tha an t-eagal orm.
Tha iomagain orm.
Tha uallach air …
’S urrainn dhomh bruidhinn mu dheidhinn rudan a tha a’ cur dragh orm.
http://storlann.co.uk/mirean/clar-amais/gnathasan-cainnte/
	
	Sgeulachdan:
· ‘Splais aig Eric’ (Eric)

· Bàla na h-Iomagain (Goireasan tràth ìre 53 – Tha Bag of Worries)

a) Àm-cearcaill:  dealbhan le diofar rudan: Goireasan: Tràth ìre 53 - 
Tha an t-eagal orm – cairtean.  Bidh sgoilear mu seach a’ togail cairt agus ag ràdh ‘Tha seo a’ cur an eagail orm’ no ‘Chan eil seo a’ cur an eagail orm.’  ‘Tha / Chan eil an t-eagal orm ro …’  

Dòigh eile:  Dh’fhaodadh iad cairt a thogail agus faighneachd do chuideigin eile “A bheil an t-eagal ort ro …? / “A bheil seo a’ cur an eagail ort?”
b) Àm-sgeulachd:  Bruidhinn mu dheidhinn charactaran ann an sgeulachd a tha a’ cur an eagail air caractaran eile no air na sgoilearan fhèin.

c) Goireasan: Tràth ìre 53 - Bag of Worries   

Tha an t-acras orm.
Tha am pathadh orm.
Tha cnatan orm
’S urrainn dhomh innse dè tha ceàrr orm.
http://storlann.co.uk/mirean/clar-amais/gnathasan-cainnte/
	
	Òrain & rannan:  
· Tha an t-acras orm (1-12 Aon, Dhà, Trì)
· Ochan, ochan!  (Rannan Gòrach)

· Tha an cnatan air Penelope (11-7-6 Aon, Dhà, Trì)

Sgeulachd: Goldilocks agus na Trì Mathain

a) Còmhradh sa chlas: Còmhradh làitheil ro àm- dinneir, aig àm greimeig no tron latha:  A bheil an t-acras ort, a ….?  Tha an t-acras mòr orm!   Tha am pathadh orm.  Feumaidh mi deoch a ghabhail.   Ma tha am pathadh ort, gabh deoch uisge.
b) Àm-sgeulachd: Cleachd cothroman ann an sgeulachdan a bhith a‘ faighneachd dè tha ceàrr air na caractaran agus a‘ toirt cothrom don chloinn na h-abairtean seo a chleachdadh gu tric; me,  A bheil an t-acras air an fhuamhaire?  Dè tha ceàrr air na gobhair?  Carson a ghabh e deoch?   Carson a bha am pathadh oirre?  


	Buil: ’S urrainn dhomh innse carson a tha rudeigin mar a tha e.

Tha seo prìseil dhomh air sgàth ’s gu …
Tha mi sgìth air sgàth ’s gu …
Tha mi a’ tuigsinn cuideigin ag innse carson a tha rudeigin mar a tha e.
	
	a) Còmhradh sa chlas: Ged a tha cuid de na structaran seo doirbh, tha e feumail ma chluinneas na sgoilearan iad gu tric gus am fàs iad cleachdte riutha.  Gabh a h-uile cothrom an cleachdadh nuair a tha thu a’ bruidhinn ris a’ chloinn mu dheidhinn nam faireachdainnean agad fhèin agus mu dheidhinn charactaran ann an sgeulachdan: 

me, Tha mi toilichte air sgàth ’s gur e mo cho-là-breith a th’ ann!    Bha i brònach a chionn ’s gun do chaill i a cuilean.  Tha mi gu math sgìth a chionn ’s nach do chaidil mi gu math a-raoir.”


	Buil: ’S urrainn dhomh innse cia mheud de rud a th’ ann (suas gu 20).

Àireamhan gu 10
ro / às dèidh
Is urrainn dhomh cunntadh gu 10.
Is urrainn dhomh innse dè an àireamh a thig ro / às dèidh àireamh ainmichte.
Tha mi ag aithneachadh nan àireamhan 0 gu 10.
Mìrean: fiosrachadh agus eisimpleirean: https://storlann.co.uk/mirean/clar-amais/measgachadh/aon-pheansail-da-chaileag-bheag/obair-ire-t/

	
	Òrain & rannan:
· Aon, dhà, trì, is toigh leam fhìn tì (7-1 Aon, Dhà, Trì)

· Timcheall a’ ghàrraidh (2-3 Aon, Dhà, Trì)

· Dà eun bheag (2-6 Aon, Dhà, Trì)

· Aon chorrag bheag (2-9 Aon, Dhà, Trì)

· Seo mo làmh dheas (2-18 Aon, Dhà, Trì)

· Cunntas bodhaig (2-27 Aon, Dhà, Trì)

· Aon bheul, aon sròn (2-28 Aon, Dhà, Trì)

· Aon, dhà, trì, an cat, an cù ’s mi fhìn (7-12 Aon, Dhà, Trì)

· Aon, dhà, mach am bàta (7-4 Aon, Dhà, Trì)

· Aon, dhà, seas air an làr (7-5 Aon, Dhà, Trì)

· Aon, aon, cunnt a h-aon (7-6 Aon, Dhà, Trì)

· Còig ùbhlan air a’ bhòrd (7-16 Aon, Dhà, Trì)

· Tha Pàdraig a’ bualadh le aon òrd (7-23 Aon, Dhà, Trì)

· Aon chorrag bheag (Dè Thuirt Thu?)

· Tunnagan beaga (7-11 Aon, Dhà, Trì)

· Noah ’s a bhean ’s a mhic (7-24 Aon, Dhà, Trì)

·  Òran a’ fòn (Dè Thuirt Thu?)

· Còig uighean ann am basgaid (Dè Thuirt Thu?)

· Còig luchainn bheaga gheala (Dè Thuirt Thu?)

·  Chaidh còig tunnagan beag a shnàmh (Dè Thuirt Thu?)

· Aon, dhà, trì, ceithir – Dh’fhalbh Uilleam air an eathar (15-1-18 Aon, Dhà, Trì)

· ’S ann agam tha na bàtaichean (15-1-11 Aon, Dhà, Trì)

· An fheannag san tràigh (15-4-1 Aon, Dhà, Trì)

· Aon teadaidh air an leabaidh; Timcheall a’ ghàrraidh; Tog, tog, tog an caisteal, Tha Bob a’ bualadh le aon òrd; Losgann a’ leumadaich (https://seosibh.storlann.co.uk/thigachluich/)

· Gheibhear criomagan bho phrògram a’ BhBC Aon, Dhà, Trì mu dheidhinn àireamhan suas gu 10 aig:

https://www.bbc.co.uk/programmes/p00mdfx9/clips?page=12
Sgeulachdan:
· ‘Aon, Dhà, Dh’èirich sinn tràth’ le Georgie Birkett (Acair, 2012)

· ‘Cabag a’ cunntadh’ (Spòrs, 2016)

· ‘Aon, Dhà, Trì … Ruith!’  le Carol Thompson (Acair)

· ‘Na Deich Spuinnich Bheaga’ le Mike Brownlow (Acair)

b) còmhradh làitheil: A’ cunntadh clann ann an loidhne, rudan sa chlas agus a-muigh.

c) Obair àireamhachd, me,  Dè an àireamh a tha seo?    Dè an àireamh a thig ro …?  Dè an àireamh a thig às dèidh …?  Cia mheud a th’ ann?
d) Coimhead cuideachd air:  https://storlann.co.uk/mirean/clar-amais/far-a-bheil-rudan-agus-a-leithid-sin/air-beulaibh-air-culaibh/obair-ire-t/  - matamataig: loidhne-àireamhan

Àireamhan 11 gu 20
… a bharrachd / nas motha
… nas lugha
Is urrainn dhomh cunntadh gu 10.
Is urrainn dhomh innse dè an àireamh a tha … a bharrachd/ nas lugha na àireamh ainmichte.
Tha mi ag aithneachadh nan àireamhan 0 gu 10.
	
	Òrain & rannan:
· Aon, dhà, trì, an cat, an cù ’s mi fhìn – rann 4 (7-2 Aon, Dhà, Trì)

· Aon, dhà, trì, ceithir (7-17 Aon, Dhà, Trì)

a) Bhidio: Gheibhear criomagan bhon BhBC mu dheidhinn àireamhan suas gu 20 aig:

https://www.bbc.co.uk/programmes/p00mdfx9/clips?page=12
b) còmhradh làitheil:
- A’ cunntadh clann ann an loidhne, rudan sa chlas agus a-muigh.

- Coimhead air àireamh-duilleig ann an sgeulachdan.  

- Cunnt na h-àireamhan air loidhne-àireamhan còmhla ris a’ chloinn.

c) Obair àireamhachd: Dèan cinnteach gun chluinn agus gun tuig na sgoilearan ceistean den t-seòrsa seo:

“Dè tha aon a bharrachd air 12?”
“Dè an àireamh a tha 2 nas motha na 13?”
“Dè an àireamh a tha aon nas lugha na 17?”
“Dè tha 14 agus 3 a bharrachd?”

Cia mheud a th’ ann?  Tha … ann.
Chan eil gin ann.
Is urrainn dhomh innse cia mheud de rudeigin a th’ ann.
	
	a) Còmhradh sa chlas: Faighnich cia mheud duine / rud a th’ ann gu tric tron latha, a’ cleachdadh measgachadh de rudan fìor agus dealbhan.

Cia mheud a th’ ann?  Tha 3 ann.  Chan eil gin ann.  Tha tòrr ann.  Chan eil mòran ann.


	Buil:  Is urrainn dhomh dà abairt a cheangal le ‘agus’ no ‘ach’

agus      ach
Is urrainn dhomh seantans a dhèanamh nas fhaide le ‘ach’ no ‘agus’. 
	
	a) Obair-bhuidhne : Cuir 2 dhèideag air bòrd.  Cuir cairt le ‘agus’ sgrìobhte oirre eatarra.  ‘Leugh’ an abairt còmhla ris a’ chloinn, me, teadaidh agus làraidh.

Airson leudachadh, cuir cairt le ‘Seo’ oirre aig an toiseach agus leugh còmhla ris a’ chloinn: “Seo teadaidh agus làraidh.”  No brosnaich a’ chlann barrachd innse mu na rudan, me, “Seo teadaidh donn agus làraidh bhuidhe”
    [image: image1]                             

b) Èist is leugh: Leugh na seantansan a leanas (agus dèan suas seantansan eile den aon sheòrsa) agus iarr air a’ chloinn an làmhan a chur air an ceann nuair a chluinneas iad am facal ‘agus’ agus an làmhan a smèideadh san adhar nuair a chluinneas iad am facal ‘ach’

                   Dh’fhosgail mi an doras agus chaidh mi a-mach.
                   Bha an t-uisge ann ach cha robh i fuar.
                   Chunnaic mi dràgon a’ tighinn ach cha robh an t-eagal orm.
                   Chaidh mi am falach agus dh’fhalbh an dràgon.
c) Sgrìobhadh: Sgrìobh na faclan 'ach’ agus 'agus’ air 2 phìos cairt, le dath diofraichte airson gach facal (me, dearg airson ach agus buidhe airson agus.  Can 2 sheantans agus iarr air sgoilear 'ach’ no 'agus’ a thaghadh airson an ceangal ri chèile.  An uair sin can an seantans fada còmhla, me,    

Bha mi sgìth.  Thuit mi nam chadal.

Bha mi sgìth agus thuit mi nam chadal.
Cha robh an t-acras orm.   Dh’ith mi banana.
Thàinig cù fiadhaich.   Ruith am balach air falbh.
Is toigh leam dearg.   Is fheàrr leam gorm.

	Buil: ’S urrainn dhomh gairm air cuideigin.

A Sheonag, A Chaluim, A Mhàiri!
Is urrainn dhomh gairm air cuideigin 
Tha barrachd obair air seo aig ìre 1 agus ìre 2.
	
	Òrain is rannan:
· Seatadh a’ bhùird (Aon, Dhà, Trì 1-5)

· Dè nì sinn Disathairne (10-23 Aon, Dhà, Trì)

· Phiseag bheag (11-3-4a Aon, Dhà, Trì)

· Meal do naidheachd an-diugh (14-3 Aon, Dhà, Trì)

Sgeulachdan:
· ‘Oidhche mhath tractar’ le Michelle Robinson (Acair)

a) Còmhradh làitheil:  Tha iomadh cothrom ann tron latha a bhith a’ bruidhinn ris a’ chloinn.  Madainn mhath, a Cheitidh!   Nach tu rinn math, Iain! Thig an seo mionaid, a Mhairead.  Alasdair, càit a bheil do chòta? Feasgar math dhuibh uile!  ’s msaa   
b)Geama: Teadaidh trang -   Aig àm-cearcaill, cuir teadaidh (no pupaid) mun cuairt. Cleachdaidh aon duine an teadaidh/pupaid agus cuiridh an ath dhuine ceist air. Feumaidh a’ chiad duine a’ cheist a fhreagairt agus an uair sin thèid am pupaid/teadaidh air adhart, me,
A bheil thu sgìth, a Theadaidh?                               Tha!
A bheil thu trang, a Theadaidh?                              Chan eil!
c) Geama: Am faod mi?  (faic 46 gu h-àrd)



	Buil: ’S urrainn dhomh òrdughan a thuigsinn agus a leantainn.

Thig an seo.
Seas suas.
Suidh sìos.
Faigh ….
Cuir ort …
Coisich, ruith, stad, leum …
’S urrainn dhomh òrdughan a thuigsinn agus a leantainn.
	
	Òrain agus Rannan:
· Anns aʼ chidsin (1-7 Aon, Dhà, Trì)
· Tha an t-acras orm (1-12 Aon, Dhà, Trì)

· Poili cuir an coire air (1-15 Aon, Dhà, Trì)

· Dà eun bheag (2-6 Aon, Dhà, Trì)

· Ma tha thu toilichte an-diugh (2-16 Aon, Dhà, Trì)

· Òrdag is corrag (2-19 Aon, Dhà, Trì)

· Buail do bhoisean (2-24 Aon, Dhà, Trì)

· Suath do bhoisean (2-25 Aon, Dhà, Trì)

· Aon, dhà, seas air an làr (7-5 Aon, Dhà, Trì)

· Nigh an t-aodach (10-2 Aon, Dhà, Trì)

· Cluinn an tàrnaich (13-1-9 Aon, Dhà, Trì)

· Bog an òrdag mhòr sa chuan (15-6-2 Aon, Dhà, Trì)

· Siubhail sàbhailte (Bi Sunndach agus Seinn)

Sgeulachdan:
· ‘Cuir orm mo phlaide’ le Dean Hacohen & Sherry Scharschmidt (Acair)

· ‘Dèan cadalan sàmhach’ le Sebastian Braun (Acair)

Mìrean: https://storlann.co.uk/mirean/clar-amais/measgachadh/bi-bithidh/obair-ire-t/


	Buil: ’S urrainn dhomh innse dè tha mi a’ smaoineachadh no dè thuirt cuideigin

Tha mi a’ smaoineachadh gun do ghoid …
Thuirt e gu bheil …
’S urrainn dhomh innse dè tha mi a’ smaoineachadh no dè thuirt cuideigin.

	
	a) Còmhradh sa chlas: Ged a tha cuid de na structaran seo doirbh, tha e feumail ma chluinneas na sgoilearan iad gu tric gus am fàs iad cleachdte riutha.  Gabh a h-uile cothrom an cleachdadh nuair a tha thu a’ bruidhinn ris a’ chloinn mun obair aca no mu sgeulachdan. 

b) Mìrean: https://storlann.co.uk/mirean/clar-amais/ag-innse-mu-chuisean-a-tha-aon-cheum-a-mach/tha-mi-a-smaoineachadh-gu-bheil-thu-ceart/obair-ire-t/
          - Geama: Cò aig a tha na h-iuchraichean?

          - Dè thuirt i?

b) Àm-sgeulachd: Dè tha thu a‘ smaoineachadh a tha a‘ dol a thachairt? Saoil carson a rinn an caractar sin?   Dè thuirt ....?  A bheil thusa a‘ smaoineachadh gun ....

